
Мамлакатимизни 2017-2021 йилларда 
ривожлантиришнинг бешта устувор йў-
налиши бўйича Ҳаракатлар стратегияси 
доирасида ўтган давр мобайнида давлат 
ва жамият ҳаётининг барча соҳаларини 
тубдан ислоҳ этишга қаратилган 300 га 
яқин қонун, 4 мингдан зиёд Ўзбекистон 
Республикаси Президенти қарорлари қа-
бул қилинди.

Шунингдек, инсон ҳуқуқларини таъ-
минлаш, давлат органларининг ҳисоб-
дорлиги ва очиқлигини кучайтириш ҳам-
да фуқаролик жамияти институтлари, 
оммавий ахборот воситаларининг роли, 
аҳоли ва жамоат бирлашмаларининг сиё-
сий фаоллигини ошириш бўйича тизимли 
ишлар амалга оширилди.

Миллий иқтисодиётни ислоҳ қилиш 
борасида ташқи савдо, солиқ ва молия 
сиёсатини либераллаштириш, тадбир-
корликни қўллаб-қувватлаш ва хусусий 
мулк дахлсизлигини кафолатлаш, қишлоқ 
хўжалиги маҳсулотларини чуқур қайта 
ишлашни ташкил этиш ҳамда ҳудудлар-
ни жадал ривожлантиришни таъминлаш 
бўйича таъсирчан чоралар кўрилди.

Фуқароларнинг ижтимоий ҳимоясини 
кучайтириш ва камбағалликни қисқар-
тириш давлат сиёсатининг устувор йў-
налиши сифатида белгиланиб, аҳолини 
янги иш ўринлари ва кафолатли даро-
мад манбаи, малакали тиббий ва таълим 
хизматлари, муносиб яшаш шароитлари 
билан таъминлаш сифат жиҳатидан янги 
босқичга кўтарилди.

Сўнгги беш йиллик ислоҳотларнинг 
натижасида мамлакатимизда Янги 
 Ўзбекистонни барпо этишнинг зарур 
сиёсий-ҳуқуқий, ижтимоий-иқтисодий ва 
 илмий-маърифий асослари яратилди.

Жаҳон миқёсидаги мураккаб жа-
раёнларни ва мамлакатимиз босиб 
ўтган тараққиёт натижаларини чуқур 

таҳлил қилган ҳолда кейинги йилларда 
“Инсон қадри учун” тамойили асоси-
да халқимизнинг фаровонлигини яна-
да ошириш, иқтисодиёт тармоқларини 
трансформация қилиш ва тадбиркор-
ликни жадал ривожлантириш, инсон 
ҳуқуқлари ва манфаатларини сўзсиз 
таъминлаш ҳамда фаол фуқаролик 
 жамиятини шакллантиришга қаратил-
ган ислоҳотларнинг устувор йўналиш-
ларини белгилаш мақсадида:

1. Кенг жамоатчилик муҳокамаси на-
тижасида “Ҳаракатлар стратегияси-
дан — Тараққиёт стратегияси сари” 
тамойилига асосан ишлаб чиқилган 
қуйидаги еттита устувор йўналишдан 
иборат 2022-2026 йилларга мўлжал-
ланган Янги Ўзбекистоннинг тарақ-
қиёт стратегияси (кейинги ўринларда 
— Тараққиёт стратегияси) ва уни “Ин-
сон қадрини улуғлаш ва фаол ма-
ҳалла йили”да амалга оширишга оид 
давлат дастури (кейинги ўринларда — 
Давлат дастури) 1 ва 2-иловаларга му-
вофиқ тасдиқлансин:

инсон қадрини юксалтириш ва эр-
кин фуқаролик жамиятини янада ри-
вожлантириш орқали халқпарвар давлат 
барпо этиш;

мамлакатимизда адолат ва қонун 
устуворлиги тамойилларини тарақ-
қиётнинг энг асосий ва зарур шартига 
айлантириш;

миллий иқтисодиётни жадал ривож-
лантириш ва юқори ўсиш суръатлари-
ни таъминлаш;

адолатли ижтимоий сиёсат юритиш, 
инсон капиталини ривожлантириш;

маънавий тараққиётни таъминлаш 
ва соҳани янги босқичга олиб чиқиш;

миллий манфаатлардан келиб чиқ-
қан ҳолда умумбашарий муаммоларга 
ёндашиш;

мамлакатимиз хавфсизлиги ва му-
дофаа салоҳиятини кучайтириш, очиқ, 
прагматик ва фаол ташқи сиёсат олиб 
бориш.

2. Тараққиёт стратегиясида инсон қад-
рини улуғлашга йўналтирилган ижтимоий 
ҳимоя сиёсати бўйича белгиланган вази-
фалар доирасида:

а) 2026 йилга қадар эҳтиёжманд аҳоли 
ижтимоий нафақа ва моддий ёрдам би-
лан тўлиқ қамраб олинсин.

Молия вазирлиги (Т.Ишметов) Иқтисо-
дий тараққиёт ва камбағалликни қисқар-
тириш вазирлиги (С.Холхўжаев), Маҳалла 
ва оилани қўллаб-қувватлаш вазирлиги 
(Р.Маматов) ҳамда Бандлик ва меҳнат му-
носабатлари вазирлиги (Н.Хусанов) билан 
биргаликда уч ой муддатда қуйидагилар-
ни назарда тутувчи аҳолини ижтимоий ҳи-
моя қилиш миллий стратегияси лойиҳаси-
ни Вазирлар Маҳкамасига киритсин:

ижтимоий ҳимоя соҳасида ягона дав-
лат сиёсатини амалга ошириш;

ижтимоий суғурта тизимини яратиш, 
жумладан, ижтимоий суғурта жамғарма-
сини ташкил этиш;

кам таъминланган оилаларга ижти-
моий ёрдам ва хизматларни ижтимоий 
шартнома асосида тақдим этиш;

“Ижтимоий ҳимоя ягона реестри” 
 ахборот тизимида ёрдамга муҳтож аёл-
лар, ёшлар ва ногиронлиги бўлган шахс-
лар бўйича алоҳида маълумотлар база-
сини яратиш, жумладан, “Темир дафтар”, 
“Ёшлар дафтари” ва “Аёллар дафтари”ни 
“Ижтимоий ҳимоя ягона реестри” билан 
интеграция қилиш;

б) Қорақалпоғистон Республикаси ва 
Хоразм вилоятида биринчи-тўртинчи 
синф ўқувчиларини Давлат бюджети маб-
лағлари ҳисобидан бепул овқат (нонуш-
та ёки тушлик) билан таъминлаш йўлга 
қўйилсин.

Халқ таълими вазирлиги  (Б.Саидов) 
Соғлиқни сақлаш вазирлиги (Б.Мусаев), 
Молия вазирлиги (Т.Ишметов) ҳамда 
Қорақалпоғистон Республикаси Ва-
зирлар Кенгаши ва Хоразм вилояти 
ҳокимлиги билан биргаликда икки ой 
муддатда 2022 йил 1 апрелдан бош-
лаб биринчи-тўртинчи синф ўқувчила-
рини бепул овқат билан таъминлашни 
ташкил этиш бўйича қарор лойиҳасини 
Вазирлар Маҳкамасига киритсин.

Бунда лойиҳада ажратиладиган 
маблағлар сарфланиши устидан жа-
моатчилик назоратини ўрнатиш ва 
коррупциявий омилларнинг олдини 
олиш бўйича аниқ механизмлар назар-
да тутилсин;

в) 2023 йил 1 январдан бошлаб 
пенсияни ҳисоб-китоб қилиш учун иш 
ҳақининг максимал миқдори пенсия-
ни ҳисоблаш базавий миқдорининг ўн 
баробаридан ўн икки баробаригача 
оширилсин.

Молия вазирлиги (Т.Ишметов) уч 
ой муддатда Ўзбекистон Республи-
касининг “Фуқароларнинг давлат пен-
сия таъминоти тўғрисида”ги қонунига 
қуйидаги ўзгартиришлар киритилиши-
ни назарда тутувчи қонун лойиҳасини 
киритсин:

аёлларга пенсия ҳисоблашда 
уларнинг болани парваришлаш таъ-
тилида бўлиш вақтининг ҳаммасини 
жамлаганда иш стажига қўшиб ҳисоб-
ланадиган 3 йиллик даврни 6 йилга 
ошириш;

болаликдан ногиронлиги бўлган бо-
лаларга 18 ёшгача қаралган даврни 
пенсия тайинлашда иш стажига қўшиб 
ҳисоблаш.

Гап инсон қадрини улуғлаш ҳақида 
кетар экан, бу борада ўтган беш йил-
ликда Ҳаракатлар стратегияси доира-
сида амалга оширилган ишларни ало-
ҳида эътироф этиш лозим. Жумладан, 
 давлат ва жамият ҳаётининг барча 

соҳаларини тубдан ислоҳ қилишга  
қаратилган 300 га яқин қонун, 4 минг-
дан зиёд  Президент қарорлари қабул 
қилинди. 

Фармонга мувофиқ, Ўзбекистон 
 Республикаси Конституциясининг 
93-моддаси 23-бандига асосан билиб-
билмай жиноят содир этган, ҳозирги 
вақтда қилмишига чин кўнгилдан пу-
шаймон бўлган ва тузалиш йўлига 
қатъий ўтган жазо муддатини ўтаётган 
63 нафар фуқаро афв этилди.

Афв этилган шахсларнинг 44 нафа-
ри жазони ўташдан муддатидан илга-
ри шартли озод қилинади. Шунингдек, 
19 нафар шахсга тайинланган озод-
ликдан маҳрум этиш жазосининг муд-
датлари қисқартирилади.

Афв этилганларнинг 2 нафарини 
60 ёшдан ошган шахслар ташкил 
этади. 

Бу воқеа юртимизда олиб бори-
лаётган инсонпарварлик сиёсати-
нинг, халқимизга хос бағрикенглик, 
кечиримли бўлиш, олижаноблик ва 
меҳр-мурувват кўрсатиш каби эзгу 
фазилатлар намоён бўлганлигининг 
амалий ифодасидир.

Фармон ижроси юзасидан афв 
этилган шахсларни оиласи ва яқин-
лари бағрига қайтариш, ижтимоий 
ҳаётга мослашиб, фойдали меҳнат 
билан шуғулланишлари, соғлом тур-
муш тарзини йўлга қўйиб, жамиятда 
муносиб ўрин топишлари учун уларга 
кўмак бериш юзасидан масъул вазир-
лик ва идораларга тегишли топши-
риқлар берилди.

Ўзбекистон Республикаси Президенти Шавкат Мирзиёев 
“Озодликдан маҳрум этиш жазосини ўтаётган, қилмишига чин 

кўнгилдан пушаймон бўлган ва тузалиш йўлига қатъий ўтган бир 
гуруҳ шахсларни афв этиш тўғрисида”ги Фармонни имзолади.

бунинг учун барча зарур 
шароит яратилган

МА²АЛЛА ЖАМИЯТНИНГ 
ЭНГ ТАШАББУСКОР 

Бª¡ИНИГА АЙЛАНАДИ

Мамлакатимизда олиб борилаётган ислоҳотлар замирида, 
аввало, инсон қадрини улуғлаш, юртдошларимизга муносиб 
турмуш шароити яратиш орқали уларнинг ўз ҳаётидан рози 

бўлиб яшашини таъминлаш мақсади мужассам. Шундан келиб 
чиқиб, одамларни рози қилиш ҳар бир масъул ходимнинг асосий 

вазифасига айланиб бормоқда. 

Давоми 4-бетда

МАМЛАКАТИМИЗ 
ТАРИХИДА ЯНГИ СА²ИФА 

²АРАКАТЛАР СТРАТЕГИЯСИДАН — 
ТАРА¯¯ИЁТ СТРАТЕГИЯСИ САРИ 

Шавкат Мирзиёев мамлакатимиз Президентлигига 
сайлангандан кейин “Ўзбекистон Республикасини 2017–2021 йилларда 
ривожлантиришнинг бешта устувор йўналиши бўйича Ҳаракатлар 
стратегияси” номли улуғвор ва кенг қамровли чора-тадбирлардан иборат 
ҳужжат ишлаб чиққан эди. Мазкур стратегияни ҳаётга татбиқ этиш давлат 
ва жамият ҳаётининг барча соҳаларини тубдан ислоҳ қилиб, жамиятимиз, 
халқимизни бутунлай ўзгартириб юборди.

Ҳаракатлар стратегияси доирасида, аввало, инсон 
ҳуқуқларини таъминлаш, давлат ташкилотларининг 
фаолияти, масъулияти ва  шаффофлигини кучайти-
риш ҳамда фуқаролик жамияти институтлари, омма-
вий ахборот воситаларининг роли, аҳоли ва жамоат 
бирлашмаларининг сиёсий фаоллигини ошириш бо-
расида улкан тадбирлар амалга оширилди. 

Ҳақиқий бозор иқтисодиётини барпо этиш мақ-
садида ташқи савдо, солиқ ва молия сиёсати ли-
бераллаштирилди, тадбиркорликни қўллаб-қувват-
лаш ва хусусий мулк дахлсизлигини кафолатлаш 
тизими яратилди, қишлоқ хўжалиги маҳсулотлари-
ни чуқур қайта ишлашни ташкил этиш ҳамда ҳудуд-
ларни жадал ривожлантириш таъминланди.

Аҳоли турмуш даражасини ошириш ва камба-
ғалликни камайтириш давлат сиёсатининг энг му-
ҳим устувор йўналишларидан бири сифатида тан 
олиниб, янги ва муносиб иш ўринлари яратиш, аҳо-
лини малакали тиббий ва таълим хизматлари, му-
носиб яшаш шароитлари билан таъминлаш ҳолати 
яхшиланди.

Мухтасар айтганда, 2017–2021 йиллар мобай-
нида амалга оширилган Ҳаракатлар стратегияси 
натижасида янги Ўзбекистонни барпо этишнинг за-
рур сиёсий-ҳуқуқий, ижтимоий-иқтисодий ва илмий-
маърифий асослари яратилди.

Давоми 3-бетда

Дастлаб аҳоли ҳаёт даражасини 
 маҳаллалар кесимида ўрганиш натижа-
лари ҳақида маълумот берилди.

Маълумки, дунёда Инсон тараққиёти 
индекси бор. У аҳолининг ҳаёт сифати, 
саводхонлик даражаси ва умри даво-
мийлигини қиёсий баҳолайдиган кўрсат-
кичдир. Бу давлатимиз раҳбари илгари 
сурган “инсон қадрини улуғлаш” ғояси 
билан ҳамоҳанг.

Шундан келиб чиқиб, Тошкент шаҳ-
рида Инсон қадри индексини жорий 
этиш бўйича таклиф тайёрланган. Бу-
нинг учун Чилонзор, Учтепа, Сергели 
ва Юнусобод туманларидан биттадан 
маҳалла танлаб олиниб, аҳоли ўрта-
сида 56 хил масала бўйича сўровнома 
ўтказилган. Бу орқали маҳаллада қайси 
соҳа оқсаётгани, одамларда нималарга 
талаб борлиги аниқланган.

Тақдимотда шундай таҳлилни синов 
тариқасида пойтахт маҳаллалари кеси-
мида йўлга қўйиш, унинг натижаларига 
қараб, муайян ҳудудга эътиборни кучай-
тириш таклифи билдирилди.

— Бунинг мезонлари қандай бўлади? 
Олти ой ёки йил якунида нимага эриши-
лади? Шунинг учун илмий асосланган 
тизим керак. Шаҳар ҳокимлигида Си-
туацион марказга ўхшаш таҳлил мар-
кази ташкил қилиш, дастурий маҳсулот 
яратиш зарур. Маҳаллабай ишлаш осон 
эмас, зиммамизга катта масъулият 
олаяпмиз. Бу тизим қайси маҳаллага, 
қайси кўчага биринчи бўлиб киришни 
кўрсатиб бериши керак. Ҳамма ишлар-
ни жамоатчилик билан маслаҳатлашиб, 
маҳаллий Кенгашларда тасдиқлаб, 
тартиб билан бажариш зарур, — деди 
 Шавкат Мирзиёев.

Индекс лойиҳасини мутахассислар 
билан муҳокама қилиб, ҳар томонлама 

такомиллаштириш, сектор раҳбарлари-
га бу тизимни ўргатиш бўйича тавсия-
лар берилди. Бу уларнинг ўз иш услуби-
ни ўзгартиришга ундаши таъкидланди.

Тақдимотда инвестиция ва экспорт 
масалалари ҳам кўриб чиқилди.

Хусусан, бу йил пойтахтимизда  
738 та лойиҳа бўйича жами 3 миллиард 
800 миллион доллар инвестиция ўзлаш-
тирилиши қайд этилди. Шундан 2 мил-
лиард доллари тўғридан-тўғри хорижий 
инвестициядир. 500 та лойиҳа жорий 
йилнинг ўзида ишга туширилиб, 27 минг-
та янги иш ўрни ташкил этилади.

Инвестиция лойиҳаларини маҳалла-
лар кесимида шакллантириш чоралари, 
бу соҳада 2022-2026 йилларга мўлжал-
ланган мақсадли кўрсаткичлар ҳақида 
ҳам ахборот берилди.

Давлатимиз раҳбари Тошкент шаҳ-
рининг молиявий, иқтисодий имконият-
лари кенглигини, ҳудудий лойиҳаларни 
кўпайтириб, ҳар бир туманга қўшимча 
100 миллион доллар жалб қилиш мум-
кинлигини таъкидлади.

Ташқи савдо борасида ҳам “ўсиш 
нуқталари” белгилаб олинган. Хусусан, 
жорий йилда Тошкент шаҳри экспорти  
1 миллиард 400 миллион доллар бўли-
ши кутилаётган бўлса, 2026 йилга бориб 
бу кўрсаткични 2 миллиард 500 миллион 
долларга етказиш мўлжалланган.

Йирик халқаро брендларни жалб 
 қилиш орқали ҳам ички бозор талабини 
қондириш, ҳам экспортни ошириш бўйи-
ча кўрсатмалар берилди.

Видеоалоқа орқали туман ҳокимлари 
ва сектор раҳбарлари билан маҳалла-
бай ишлаш масалалари юзасидан му-
лоқот бўлди.

ЎзА 

Президент Шавкат Мирзиёев 31 январь куни 
Тошкент шаҳрида амалга ошириладиган лойиҳалар 

тақдимоти билан танишди.

3. Маҳалланинг “фаол” моделини 
жорий этиш, уни аҳоли муаммоларини 
бевосита ҳал қилиш ҳамда ҳудудни ри-
вожлантириш учун зарур ресурс ва им-
кониятлар билан таъминлаш мақсадида 
2022 йилда:

маҳаллаларда янги институт сифатида 
жорий қилинган тадбиркорликни ривож-
лантириш, аҳоли бандлигини таъминлаш 
ва камбағалликни қисқартириш масала-
лари бўйича туман (шаҳар) ҳокими ёр-
дамчилари ҳамда ёшлар етакчилари 
фаолияти самарали йўлга қўйилсин;

барча даражадаги раҳбарлар маҳал-
лага тушиб, ўз йўналиши бўйича муаммо-
ларни ўрганиши ва уларга ечим топи-
ши тартиби жорий этилиб, маҳалладаги 
ишларнинг ҳолати вазирлик, идора ва 
ҳокимликлар фаолиятини баҳолашнинг 
бош мезони сифатида белгилансин;

маҳалладан туриб барча давлат ор-
ганларига мурожаат қилиш ва уларнинг 
раҳбарлари билан мулоқот қилиш тизими 
яратилиб, давлат ва ижтимоий хизмат-
ларни бевосита маҳаллада кўрсатиш, 
шу жумладан, Ўзбекистон Республикаси 
Президентининг Халқ қабулхоналари би-
лан самарали алоқаларни йўлга қўйиш 
орқали маҳаллаларнинг халқ олдидаги 
нуфузи оширилсин;

маҳаллаларда ижтимоий-иқтисодий 
муаммоларни ҳал этишда фуқароларнинг 
ўзини ўзи бошқариш органларининг вако-
латлари қайта кўриб чиқилиб, молиявий 
имкониятлари кенгайтирилсин;

маҳаллаларнинг “ўсиш нуқталари” 
ва уларда яшовчи аҳолининг тадбиркор-
лик фаолиятидаги ихтисослашувидан 
келиб чиқиб, уларда истиқомат қилиб, 
фаолият юритувчи аҳолини давлат томо-
нидан қўллаб-қувватлаш тизими самара-
дорлиги оширилсин;

маҳалла ҳудудида давлат-хусусий ше-
риклик асосида спорт ва маданий ин-
шоотлар, ижодий клублар, бандликка 
кўмаклашиш ва ўқитиш марказлари, 
тадбиркорлик объектлари каби инфрату-
зилмани яратиш бўйича чора-тадбирлар 
амалга оширилсин;

маҳаллани жойлардаги вакиллик ор-
ганлари билан доимий алоқаларининг 
ҳуқуқий асосларини яратиш, шу жумла-
дан, маҳалла раиси томонидан маҳаллий 
Кенгаш мажлисида кўрилиши мажбу-
рий бўлган масалаларни киритишнинг 
самарали механизмлари йўлга қўйилсин;

фуқаролар томонидан маҳалла раи-
сига нисбатан ишончсизлик билдириш 
институти жорий этилсин.

Маҳалла ва оилани қўллаб-қувват-
лаш вазирлиги (Р.Маматов) Иқтисодий 
тараққиёт ва камбағалликни қисқарти-
риш вазирлиги (М.Убайдуллаев) ҳамда 
бошқа манфаатдор вазирлик ва идора-
лар билан биргаликда уч ой муддатда 
кенг жамоатчилик, шу жумладан, ма-
ҳалла тизимида кўп йиллик иш стажига 
эга ходимларни жалб қилган ҳолда ма-
ҳалла фаолиятини такомиллаштиришга 
қаратилган чора-тадбирлар дастури ва 
янгиланган “Фуқароларнинг ўзини ўзи 
бошқариш органлари тўғрисида”ги қо-
нун лойиҳасини ишлаб чиқиб, Вазирлар 
Маҳкамасига киритсин.

4. Тараққиёт стратегиясида таълим 
сифатини ошириш бўйича белгиланган 
вазифалар доирасида 2022 йилда:

а) 1 апрелдан бошлаб нодавлат мак-
табгача таълим ташкилотлари ва мактаб-
ларга фарзандларини юбораётган ота-
оналарнинг ойига 3 миллион сўмгача 
бўлган тўловлари даромад солиғидан 
озод этилсин.

Молия вазирлиги (Т.Ишметов) Давлат 
солиқ қўмитаси (Ш.Кудбиев) билан бирга-
ликда икки ой муддатда Солиқ кодекси 
ва бошқа қонунчилик ҳужжатларига те-
гишли ўзгартиришлар киритишни назар-
да тутувчи норматив-ҳуқуқий ҳужжатлар 
лойиҳаларини Вазирлар Маҳкамасига 
киритсин;

б) ўрта таълим тизимини замон талаб-
ларига мослаштириш мақсадида:

умумий ўрта таълим муассасалари-
да дарсликларни янгилаш дастурини 
амалга ошириш учун Давлат бюджетидан 
605 миллиард сўм ажратилсин;

141 мингта янги ўқув ўринлари яра-
тилсин ва уларнинг сони 2026 йил якуни-
га қадар 6,4 миллионгача етказилсин.

Халқ таълими вазирлиги (Б.Саидов) 
Молия вазирлиги (Т.Ишметов), Бандлик 
ва меҳнат муносабатлари вазирлиги 
(Н.Хусанов) ҳамда бошқа манфаатдор 
вазирлик ва идоралар билан бирга-
ликда янги ўқув ўринларини яратиш ва 
мактаб ўқувчиларини касб-ҳунарга ўқи-
тиш бўйича чораларни кўриб борсин.

5. Тараққиёт стратегиясида аҳоли 
саломатлигини таъминлаш бўйича 
белгиланган вазифалар доирасида 
2022 йилда:

а) ҳудудларда бирламчи тиббий хиз-
матини “бир қадам” тамойили асосида 
йўлга қўйиб, 105 та оилавий шифокор 
пункти ва 31 та оилавий поликлиника 
ташкил этилсин.

Соғлиқни сақлаш вазирлиги   
(Б.Мусаев) Қорақалпоғистон Республикаси 
Вазирлар Кенгаши, вилоятлар ва  Тошкент 

шаҳар ҳокимликлари билан биргаликда 
ҳудудларда тегишли қурилиш ишларини 
2022 йил якунига қадар якунлаш бўйича 
амалий чораларни кўрсин;

б) Соғлиқни сақлаш вазирлиги    
(Б.Мусаев) Молия вазирлиги (Т.Ишметов) 
билан биргаликда икки ой муддатда 
хусусий тиббиёт ташкилотларида Дав-
лат бюджети ҳисобидан имтиёзли тои-
фага кирувчи шахсларни даволашга 
йўллашнинг электрон ахборот тизими 
орқали уларга бепул тиббий хизмат-
ларни кўрсатиш механизми жорий қи-
линишини таъминласин.

6. Халқ таълими вазирлиги (Б.Саидов) 
ва Соғлиқни сақлаш вазирлиги   
(Б.Мусаев) Молия вазирлиги (Т.Ишметов), 
Президент таълим муассасалари агентли-
ги ҳамда Таълим сифатини назорат қилиш 
давлат инспекцияси билан биргаликда 
2022 йил 1 июлга қадар:

2022 йилда иқтидорли ўқитувчи ва ши-
фокорларнинг иш ҳақларини малака тои-
фасига қараб табақалаштирилган ҳолда 
ошириш;

халқаро экспертларни жалб қилган 
ҳолда ўқитувчи ва шифокорларга малака 
тоифаларини бериш тартиби тубдан қай-
та кўриб чиқилишини таъминласин ҳамда 
малакани баҳолаш услубиёти асосида 
адолатли ва шаффоф тизимни жорий 
этиш бўйича қарор лойиҳасини Вазирлар 
Маҳкамасига киритсин.

7. Тараққиёт стратегиясида миллий 
иқтисодиётни жадал ривожлантириш 
ва юқори ўсиш суръатларини таъ-
минлаш бўйича белгиланган вазифа-
лар доирасида:

а) 2022 йилда йиллик инфляция дара-
жасини 9 фоизгача ва 2023 йилда 5 фоиз 
ҳамда фискал тақчилликни 3 фоизгача 
пасайтириш чоралари кўрилиб, кейинча-
лик инфляция ва Давлат бюджети тақ-
чиллиги ушбу кўрсаткичдан ошмаслиги 
таъминлаб борилсин.

Бунда давлат улушига эга тижорат 
банкларида трансформация жараёнла-
рини якунлаб, 2026 йил якунига қадар 
банк активларида хусусий сектор улуши 
60 фоизгача чиқарилсин.

Вазирлар Маҳкамаси (Ж.Қўчқоров) 
Марказий банк (М.Нурмуратов) билан 
биргаликда иқтисодиётнинг юқори ўсиш 
суръатларини сақлаб қолиш, макроиқти-
содий барқарорликни таъминлаш бўйича 
амалий чораларни доимий равишда кў-
риб борсин;

б) 2023 йилдан қўшилган қиймат со-
лиғи ставкаси 12 фоизгача ҳамда банк, 
молия ва телекоммуникация каби тад-
биркорлик йўналишларида фойда соли-
ғи ставкаси 15 фоизгача туширилсин.

Молия вазирлиги (Т.Ишметов) Дав-
лат солиқ қўмитаси (Ш.Кудбиев) би-
лан биргаликда 2022 йил 1 сентябр-
га қадар Ўзбекистон Республикаси 
Солиқ кодексига ўзгартиш ва қўшим-
чалар киритишни назарда тутувчи қо-
нун лойиҳасини Вазирлар Маҳкама-
сига киритсин;

в) “Яшил иқтисодиёт” технологияла-
рини барча соҳаларга фаол жорий этиш 
орқали 2026 йилга қадар иқтисодиётнинг 
энергия самарадорлигини 20 фоизга 
ошириш ва ҳавога чиқариладиган зарар-
ли газлар ҳажмини 20 фоизга қисқарти-
риш чоралари кўрилсин.

Ушбу кўрсаткичларга эришиш мақса-
дида қуйидаги лойиҳалар Вазирлар Маҳ-
камасига киритилсин:

Энергетика вазирлиги (А.Султанов), 
Қурилиш вазирлиги (Б.Закиров) 2022 
йил 1 мартга қадар — қайта тикла-
нувчи энергия манбаларидан фойда-
ланишни кенгайтириш ва қўллаб-қув-
ватлаш ҳамда ижтимоий, тижорат ва 
маъмурий-маиший бино ва иншоотлар-
нинг энергия самарадорлигини оши-
риш дастурлари;

Иқтисодий тараққиёт ва камбағаллик-
ни қисқартириш вазирлиги (Б.Абдиназа-
ров), Энергетика вазирлиги (А.Султанов) 
2022 йил 1 июнга қадар — саноат тар-
моқларида йўқотишларни камайтириш ва 
ресурсларни ишлатиш самарадорлиги-
ни ошириш бўйича “яшил иқтисодиёт”га 
ўтиш ва энергия тежамкорлигини таъ-
минлаш дастури ҳамда электромобиллар 
ишлаб чиқариш ва улардан фойдаланиш-
ни рағбатлантириш тизимини яратиш бў-
йича қарор.

8. Қорақалпоғистон Республикаси-
нинг Мўйноқ тумани учун махсус солиқ 
ставкаларини ўрнатиш тажрибаси асо-
сида шароити “оғир” бўлган туманларда 
тадбиркорликни ривожлантириш учун 
қўшимча қулайликлар яратиш ишлари 
давом эттирилсин.

Молия вазирлиги (Т.Ишметов) Дав-
лат солиқ қўмитаси (Ш.Кудбиев) билан 
биргаликда 2022 йил 1 октябрга қадар 
шароити “оғир” бўлган ҳудудларда 2025 
йил 1 январгача янги ташкил этиладиган 
тадбиркорлик субъектларига айланма-
дан олинадиган солиқ ставкаси 1 фоиз 
ставкада ҳамда юридик шахслардан 
олинадиган ер солиғи, юридик шахслар-
нинг мол-мулкига солинадиган солиқлари 
ҳисобланган суммадан 1 фоиз ставкада 
тўлаш тизимини жорий этиш бўйича қо-
нун лойиҳасини Вазирлар Маҳкамасига 
киритсин.

9. 2022 йилдан бошлаб босқичма-
босқич тадбиркорликка оид барча 
мажбурий талабларни ягона элект-
рон реестрга киритиш тартиби жо-
рий этилсин ҳамда такрорланувчи ва 
ўз аҳамиятини йўқотган мажбурий та-
лаблар қайта кўриб чиқилиб, ягона 
реестр 2025 йил 1 июлдан бошлаб 
тўлиқ ишга туширилсин.

Адлия вазирлиги (Р.Давлетов) Тад-
биркорлик субъектларининг ҳуқуқлари 
ва қонуний манфаатларини ҳимоя қилиш 
бўйича вакил (Д.Қосимов) ва Савдо-са-
ноат палатаси (А.Икрамов) билан бир-
галикда уч ой муддатда тадбиркорлик 
соҳасидаги мажбурий талаблар хатлов-
дан ўтказиб, уларни қайта кўриб чиқиш 
ва тегишли йўналишлар бўйича ягона 
реестрга киритиш ҳамда ушбу реестрни 
2025 йилга қадар тўлиқ ишга тушириш 
юзасидан таклифларни Ўзбекистон Рес-
публикаси Президенти Администрация-
сига киритсин.

10. 2022 йил 1 апрелга қадар тад-
биркорлик субъектларида масофавий 
(онлайн) фаолият кўрсатиш имконият-
ларининг мавжудлигидан ҳамда улар-
нинг ихтисослашувидан келиб чиқиб, 
лицензия ва бошқа рухсат этувчи ҳуж-
жатларни олиш тартиб-таомиллари 
қуйидагиларни инобатга олган ҳолда 
соддалаштирилсин:

айрим фаолият турларига фақат ма-
лакавий талабларни белгилаш орқали 
бино ва иншоот, хона, асбоб-ускуна, тех-
ника воситалари, бошқа жиҳозлар ҳамда 
уларга бўлган шартларни бекор қилиш;

фаолият йўналишидаги эҳтиёждан ке-
либ чиқиб мутахассисни танлаш ҳуқуқини 
бериш орқали штатида мавжуд бўлиши 
шарт бўлган ходимларга бўлган талаб-
ларни қайта кўриб чиқиш;

муайян фаолият билан кўчма тартиб-
да, шу жумладан, автотранспорт воси-
таларидан фойдаланган ҳолда шуғулла-
ниш имкониятини яратиш;

хизмат кўрсатиш мамлакат ҳудудидан 
ташқарисида амалга оширилиши сабаб-
ли хориждан келган буюртмалар бўйича 
миллий стандарт ва талабларни бекор 
қилиш;

“боғловчи-оператор” сифатида масо-
фавий хизмат кўрсатишга ихтисослашган 
тадбиркорлик субъектлари (агрегатор-
лар) фаолиятига доир махсус шартлар-
ни белгилаш орқали айрим лицензия ва 
бошқа рухсат этувчи ҳужжатларни олиш 
бўйича талабларни бекор қилиш.

Адлия вазирлиги (Р.Давлетов) Ахборот 
технологиялари ва коммуникацияларини 
ривожлантириш вазирлиги (Ш.Шерматов) 
ҳамда бошқа манфаатдор вазирлик ва 
идоралар билан биргаликда икки ой муд-
датда лицензия ва рухсат этувчи ҳужжат-
лар талабларининг мазкур бандга мувофиқ 
қайта кўриб чиқилишини таъминласин.

11. Иқтисодиётда давлат иштирокини 
қисқартириш ва хусусий сектор учун 
кенг йўл очиш мақсадида эксклюзив ҳу-
қуқларни бекор қилиш ва давлат иштиро-
кидаги компанияларни хусусийлаштириш 
ҳисобига 25 дан ортиқ фаолият тури 
бўйича монополиялар тугатилсин:

2022 йилда — 14 та, шу жумладан, 
сертификатлаштириш хизматлари;

2023-2025 йилларда — 11 та, шу 
жумладан, нефть маҳсулотларини сақ-
лаш, темир йўлларда ташишда қўшимча 
хизматларни кўрсатиш, аэровокзал ва 
вокзал олди комплексларини юритиш 
хизматлари, темир йўлда экспедиторлик 
хизматлари.

12. Тараққиёт стратегиясида ҳудуд-
ларни комплекс ижтимоий-иқтисодий 
ривожлантириш бўйича белгиланган 
вазифалар доирасида ҳудудлар билан 
ишлашнинг қуйидагиларни назарда ту-
тувчи янги тартиби ўрнатилсин:

2022-2026 йилларга мўлжалланган 
ҳудудларни комплекс ижтимоий-иқти-
содий ривожлантириш бўйича дастур-
лар асосида ҳар йили барча туман ва 
шаҳарнинг муаммо ва имкониятла-
рини чуқур ўрганган ҳолда ҳудудлар 
кесимида тараққиёт дастурлари ишлаб 
чиқилади;

ҳар чорак якуни бўйича Қорақал-
поғистон Республикаси Вазирлар Кен-
гаши Раиси, вилоятлар ва Тошкент 
шаҳар ҳокимлари ҳудудларни ижти-
моий-иқтисодий ривожлантириш 
дастурларидаги вазифаларнинг ба-
жарилиши юзасидан халқ депутатлари 
Кенгашларига, Бош вазирнинг ўринбо-
сарлари ҳамда вазирлик ва идоралар 
раҳбарлари эса Олий Мажлис палата-
ларига ҳисобот беради;

ижтимоий-иқтисодий соҳани ислоҳ 
қилиш ва устувор тармоқларни ривож-
лантиришга йўналтирилган муҳим ло-
йиҳалар барча ҳудудларнинг талабла-
ри ва маҳаллий ташаббускорларнинг 
таклифларини инобатга олган ҳолда 
маҳаллий жамоатчилик иштирокида 
кенг муҳокама қилинганидан кейин 
қабул қилинади.

Вазирлар Маҳкамаси бир ой муд-
датда 2022-2026 йилларга мўлжал-
ланган республиканинг ҳудудларини 
комплекс ижтимоий-иқтисодий ривож-
лантириш бўйича дастурлар лойиҳала-
рини тасдиқласин.

13. Давлат бошқаруви органла-
рининг “Давлат — инсон учун” та-
мойили асосида ҳудудий масала-
ларни ҳал қилишдаги масъулияти 
ва жавобгарлигини кучайтириш ҳамда 
уларнинг стратегик йўналишларни режа-
лаштиришга қаратилган янги тизим яра-
тиш мақсадида:

маҳаллаларда тадбиркорликни ривож-
лантириш, аҳоли бандлигини таъминлаш 
ва камбағалликни қисқартириш масала-
лари бўйича туман (шаҳар) ҳокими ёр-
дамчилари ҳамда ёшлар етакчилари 
томонидан доимий равишда маҳаллани 
ўрганиш ва таҳлил қилиш натижасига 
кўра уларни ривожлантириш бўйича “йўл 
хариталари”ни ишлаб чиқиш амалиёти 
йўлга қўйилсин;

барча бўғиндаги давлат бошқаруви 
органларининг бир йиллик иш дастурини, 
шу жумладан, жамоатчилик иштирокида 
ишлаб чиқиш, уларнинг ижро ҳолатини 
доимий эълон қилиб бориш амалиёти 
йўлга қўйилсин;

давлат органларида мурожаатларни 
таҳлил қилиш, ижтимоий сўровлар ва 
жамоатчилик муҳокамаларини ўтказиш 
натижаларидан келиб чиқиб, ҳудудлар 
(туман, шаҳар, қишлоқ ва маҳалла) ке-
симида ўз тузилмаларининг фаолияти 
бўйича дастурлар ишлаб чиқилиб, эълон 
қилиб борилсин;

давлат бошқаруви органлари томо-
нидан қабул қилинаётган қарорларнинг 
ижро этилиши жараёнини жамоатчилик 
томонидан кузатиб бориш, шу жумла-
дан, оммавий ахборот воситаларида 
мунтазам эълон қилиб бориш тизими 
яратилсин;

ҳар бир тармоқ ва ҳудуд бўйича қабул 
қилинган дастурлар ижроси юзасидан 
раҳбарларнинг ҳисобот бериш тизими 
йўлга қўйилсин.

Вазирлар Маҳкамаси манфаатдор 
вазирлик ва идоралар билан биргалик-
да тўрт ой муддатда мазкур бандда 
назарда тутилган тизимни самарали 
йўлга қўйиш юзасидан қарор лойиҳаси-
ни киритсин.

14. Давлат хизматлари қамрови ва 
тезкорлигини ошириш, уларнинг кўрса-
тилишида аҳолининг барча қатламлари 
манфаатлари инобатга олинишини таъ-
минлаш мақсадида 2022 йилда:

фуқароларга ҳужжатларни бериш ва 
алмаштиришда, шунингдек, ўзаро боғ-
лиқ давлат хизматларини мурожаатни 
кутмасдан таклиф этиш амалиёти йўлга 
қўйилсин;

“Фуқароларнинг рақамли паспорти” 
лойиҳасини жорий қилиш ҳисобига аҳо-
лидан туғилганлик тўғрисида ва ҳайдов-
чилик гувоҳномалари, шаҳодатнома ва 
диплом каби муайян фактни тасдиқловчи 
ҳужжатларни талаб қилиш амалиёти бе-
кор қилинсин;

кекса ва ногиронлиги бўлган шахслар-
га давлат хизматларини кўрсатиш тизи-
мини соддалаштириш ва уларга замона-
вий технологияларни жорий этиш орқали 
қўшимча қулайликлар яратилсин.

Адлия вазирлиги (Р.Давлетов) ва Ах-
борот технологиялари ва коммуника-
цияларини ривожлантириш вазирлиги 
(Ш.Шерматов) 2022 йил 1 октябрга қа-
дар давлат хизматлари тизимини халқ-
қа янада яқинлаштириш, навбатларни 
қисқартириш, давлат хизматларини 
рақамлаштириш ва хусусий секторга 
ўтказиш чораларини назарда тутувчи 
қарор лойиҳасини Вазирлар Маҳкама-
сига киритсин.

15. Тараққиёт стратегиясида адолат 
ва қонун устуворлигини таъминлаш 
бўйича белгиланган вазифалар доираси-
да 2022 йилда:

ижтимоий ҳимояга муҳтож фуқаролар-
га жиноят ишлари билан бир қаторда фу-
қаролик ва маъмурий ишлар бўйича ҳам 
давлат ҳисобидан бепул юридик ёрдам 
кўрсатиш тартиби жорий этилсин;

қарори, ҳаракати (ҳаракатсизлиги) 
ноқонуний эмаслигини маъмурий суд-
да исботлаш мажбуриятини, уни қабул 
қилган мансабдор шахснинг ўзига юк-
лаш тартибига амал қилиниши қатъий 
таъминлансин;

ҳаракатланиш эркинлиги чекланган 
шахсларни ҳисобга олиш бўйича яго-
на онлайн электрон реестр юритилиши 
йўлга қўйилсин.

16. Жазони ўтаб бўлган фуқароларнинг 
келгусида жамиятда ўз ўрнини топишига 
амалий кўмаклашиш учун “дастлабки 
ижтимоий-моддий ёрдам пакети”ни 
бериш тизими жорий қилинсин.

Ушбу тизим доирасида жазони ўтаб 
бўлган ва ўзининг тадбиркорлик, меъ-
морчилик, ҳунармандчилик каби йўна-
лишларда аниқ лойиҳаларини тақдим 
этиб, мустақил фаолиятини бошламоқ-
чи бўлган фуқароларга бир марталик 
моддий ёрдам бериш амалиёти йўлга 
қўйилсин.

Ички ишлар вазирлиги (П.Бобожонов), 
Молия вазирлиги (Т.Ишметов), Банд-
лик ва меҳнат муносабатлари вазирлиги 
(Н.Хусанов) уч ой муддатда “дастлабки 
ижтимоий-моддий ёрдам пакети”ни бе-
риш тизимини ишга туширишни назарда 
тутувчи қарор лойиҳасини Вазирлар Маҳ-
камасига киритсин.

17. Ички ишлар вазирлиги (П.Бобо-
жонов) ва Транспорт вазирлиги (И.Мах-
камов) Қорақалпоғистон Республикаси 
Вазирлар Маҳкамаси, вилоятлар ва 
Тошкент шаҳар ҳокимликлари билан 
биргаликда уч ой муддатда ривожлан-
ган мамлакатлар тажрибасини инобатга 
олган ҳолда йўл инфратузилмасини тако-
миллаштириш ва хавфсиз ҳаракатланиш 
шароитларини яратиш орқали йўлларда 
авария ва ўлим ҳолатларини қисқарти-
риш бўйича дастур лойиҳасини Вазирлар 
Маҳкамасига киритсин.

Бунда йўл инфратузилмасини халқаро 
стандартларга мослаштириш, ҳаракатни 
бошқариш тизимини тўлиқ рақамлашти-
риш, йўлларда хавфсиз ҳаракатланиш 
учун барча иштирокчиларга муносиб ша-
роитларни яратиш ва жамоатчиликнинг 
ушбу соҳадаги ишларда кенг иштироки-
ни таъминлашга ҳамда “Очиқ бюджет” 
 ахборот портали орқали йўналтирила-
диган маблағлардан айнан мазкур йўна-
лишда самарали фойдаланишга алоҳида 
эътибор қаратилсин.

18. 2022-2026 йилларга мўлжаллан-
ган Янги Ўзбекистоннинг тараққиёт 
стратегиясини амалга ошириш бўйича 
республика комиссияси (кейинги ўрин-
ларда — Республика комиссияси) ҳамда 
унинг ишчи гуруҳи таркиблари 3 ва 4-ило-
валарга мувофиқ тасдиқлансин.

Комиссия ва ишчи гуруҳ зиммасига 
Тараққиёт стратегиясига киритилган тад-
бирлар тўлиқ, ўз вақтида ва сифатли ба-
жарилишини ташкил этиш ва мониторинг 
қилиш, шунингдек, уни 2023-2026 йил-
ларда амалга ошириш бўйича тегишли 
йиллик давлат дастурлари лойиҳалари-
нинг тайёрланишини мувофиқлаштириш 
вазифаси юклансин.

19. Белгилаб қўйилсинки:
Тараққиёт стратегиясини ўз вақтида ва 

самарали амалга ошириш барча давлат 
органлари ҳамда уларнинг мансабдор 
шахслари фаолиятининг устувор вазифа-
си ҳисобланади;

Тараққиёт стратегияси беш босқичда, 
юртимизда йилларга бериладиган ном-
лардан келиб чиқиб, ҳар бир йил бўйича 
давлат дастурлари қабул қилинишини 
назарда тутган ҳолда амалга оширилади.

20. Олий Мажлис ҳузуридаги Нодав-
лат нотижорат ташкилотлари ва фуқа-
ролик жамиятининг бошқа институтла-
рини қўллаб-қувватлаш жамоат фонди, 
Инсон ҳуқуқлари бўйича миллий марказ, 
Касаба уюшмалари Федерацияси ҳамда 
“Тараққиёт стратегияси” маркази таъ-
сисчиларининг “Тараққиёт стратегияси” 
марказининг фаолиятини халқаро стан-
дартларга мувофиқ тадқиқот ва “ақл” 
маркази сифатида қайта ташкил этиш 
ҳамда қуйидаги қўшимча вазифалар юк-
латиш тўғрисидаги ташаббуслари қўл-
лаб-қувватлансин:

тегишли йўналишларда аниқланган 
тизимли муаммоларни, жумладан, бю-
рократик тўсиқлар, қонунчиликдаги но-
мувофиқликлар, ишламаётган ҳуқуқий 
механизмлар, эскириб кетган қоидаларни 
умумлаштириш;

кўтарилаётган тизимли муаммолар 
ва Тараққиёт стратегиясида юклатилган 
вазифалардан келиб чиқиб, тегишли дав-
лат органлари вакиллари билан учрашув 
ва мулоқотлар ташкил этиб бориш;

тадбиркорлар, олимлар, экспертлар 
ҳамжамияти ва жамоатчилик вакиллари 
билан бирга тизимли муаммоларни муҳо-
кама қилган ҳолда, уларни бартараф этиш 
бўйича аниқ таклифлар ишлаб чиқиш;

тегишли йўналишлар бўйича мав-
зули ижтимоий сўровлар ўтказиш  
ва уларнинг натижалари бўйича илмий 
изланишлар олиб бориш.

Вазирлар Маҳкамаси икки ой муд-
датда “Тараққиёт стратегияси” марка-
зининг фаолиятини илғор хорижий таж-
риба асосида ташкил этиш, шунингдек, 
ислоҳотларни амалга ошириш жараё-
нига жамоатчиликни жалб қилиш учун 
“илмий майдон” яратиш бўйича чора-
ларни кўрсин.

21. “Юксалиш” умуммиллий ҳаракати 
ва “Ватандошлар” фондининг Тараққиёт 
стратегиясини амалга ошириш жараён-
ларига миллий ва халқаро ҳамжамиятни 
кенг жалб қилиб боришга қаратилган қу-
йидаги таклифлари қўллаб-қувватлансин:

Тараққиёт стратегияси ва Давлат дас-
турида белгиланган мақсадларга эри-
шилганлик даражасини баҳолаб бориш 
мақсадида “Юксалиш” умуммиллий ҳа-
ракати ҳузурида фуқаролик жамияти инс-
титутлари вакилларидан иборат йиллик 
муқобил ҳисоботлар тайёрлаб борувчи 
Мустақил мониторинг ва баҳолаш жа-
моатчилик гуруҳини ташкил этиш;

ҳудудларда нодавлат нотижорат 
ташкилотлар, оммавий ахборот воси-
талари вакиллари, экспертлар ва ма-
ҳалла фаолларидан иборат Тараққиёт 

стратегиясини қўллаб-қувватлаш жа-
моатчилик гуруҳларини ташкил этиш 
ва тизимли равишда жамоатчилик эши-
тувларини ўтказиб бориш;

фуқаролар томонидан кўтарилаётган 
ташаббусларни умумлаштириб, фуқаро-
лик жамияти институтларини жалб қил-
ган ҳолда жамоатчилик лойиҳаларини 
илгари суриш.

22. “Тараққиёт стратегияси” маркази 
Тараққиёт стратегияси ва Давлат дасту-
рида белгиланган вазифаларнинг бажа-
рилиши ҳолати юзасидан таҳлилий ва ах-
борот материалларини Интернет жаҳон 
ахборот тармоғида ва оммавий ахборот 
воситаларида акс эттириб бориш чорала-
рини кўрсин.

23. “Тараққиёт стратегияси” маркази 
ва “Юксалиш” умуммиллий ҳаракати Ах-
борот технологиялари ва коммуникация-
ларини ривожлантириш вазирлиги билан 
биргаликда бир ой муддатда Тараққиёт 
стратегияси ва Давлат дастурининг жой-
лардаги ижроси натижадорлигини аҳо-
лига етказиш бўйича онлайн портални 
ишга туширсин.

Бунда чора-тадбирлар ижроси бў-
йича аҳолининг фикрлари, таклиф 
ва эътирозларини қабул қилган ҳолда ил-
гари сурилган ташаббуслар тизимлашти-
рилиб, ҳар ойда Республика комиссияси-
га киритиб борилсин.

24. Вазирлар Маҳкамаси:
мунтазам равишда Тараққиёт стра-

тегияси, Давлат дастури ва ҳудудларни 
ижтимоий-иқтисодий ривожлантириш 
дастурларида белгиланган чора-тадбир-
ларнинг ўз вақтида ва сифатли бажари-
лишини ташкил этсин;

ҳар чоракда Тараққиёт стратегияси, 
Давлат дастури ва ҳудудларни ижти-
моий-иқтисодий ривожлантириш дастур-
ларини ижро этиш ҳолатини ҳар томонла-
ма муҳокама қилиб, аниқланган муаммо 
ва камчиликларни бартараф этиш ҳамда 
уларга йўл қўйган мансабдор шахсларни 
интизомий жавобгарликка тортиш чора-
ларини кўриб борсин;

Тараққиёт стратегиясини кейинги йил-
ларда амалга ошириш бўйича йиллик дав-
лат дастурлари лойиҳаларини ўз вақтида 
тайёрлаб борилишини таъминласин.

25. Адлия вазирлиги Ҳисоб палата-
си, “Тараққиёт стратегияси” маркази ва 
“Юксалиш” умуммиллий ҳаракати би-
лан биргаликда:

Тараққиёт стратегияси ва Давлат дасту-
ри амалга оширилишининг боришини ти-
зимли мониторинг қилиш, уни сифатли ва 
ўз вақтида бажариш учун қўшимча чоралар 
кўриш бўйича тавсияларни ишлаб чиқиш;

Тараққиёт стратегияси ва Давлат дас-
турида назарда тутилган норматив-ҳуқу-
қий ҳужжатлар лойиҳаларининг сифатли 
ва ўз вақтида ишлаб чиқилиши, келиши-
лиши, жамоатчилик муҳокамасига жой-
лаштирилишига амалий ёрдам кўрсатиб 
борсин;

Тараққиёт стратегияси ва Давлат дас-
турини амалга ошириш якунларига бағиш-
ланган ахборот-таҳлилий шарҳларни тай-
ёрлаш, уларни хорижий тилларда эълон 
қилиш ва кенг тарқатишни таъминласин;

мониторинг натижалари тўғрисидаги 
ахборотни ҳар ойда Республика комис-
сиясига киритиб борсин.

26. Ахборот ва оммавий коммуника-
циялар агентлиги (А.Ходжаев), Ўзбе-
кистон Миллий телерадиокомпанияси 
(А.Хаджаев) ва Ўзбекистон Миллий ахбо-
рот агентлиги (А.Кўчимов) оммавий ахбо-
рот воситалари билан биргаликда мунта-
зам равишда:

Тараққиёт стратегияси ва Давлат 
дастурининг мақсад ва вазифаларини 
оммавий ахборот воситаларида, шу 
жумладан, Интернет жаҳон ахборот 
тармоғида ва ижтимоий тармоқларда 
кенг шарҳлаб борилишини ҳамда унинг 
мазмун-моҳияти жамоатчиликка ту-
шунтирилишини;

Тараққиёт стратегияси ва Давлат дас-
тури доирасида амалга оширилаётган 
чора-тадбирларнинг бориши ва натижа-
лари тўғрисидаги холис ва тўлиқ маълу-
мот аҳолига тезлик билан етказилишини 
таъминласин.

27. Мазкур Фармон ижросини самарали 
ташкил қилишга масъул ва шахсий жавоб-
гар этиб вазирлик ва идоралар раҳбар-
лари, Қорақалпоғистон Республикаси 
Вазирлар Кенгаши Раиси, вилоятлар 
ва Тошкент шаҳар ҳокимлари белги-
лансин.

Мазкур Фармон ижросини ҳар ойда 
муҳокама қилиб бориш, ижро учун масъ-
ул ташкилотлар фаолиятини мувофиқ-
лаштириш ва назорат қилиш Республика 
комиссияси зиммасига юклансин.

Амалга оширилган чора-тадбирлар 
тўғрисида ҳар чоракда Ўзбекистон 
Республикаси Президентига ахборот 
киритиб борилсин.

Ўзбекистон Республикаси Президентининг
Ф А Р М О Н И

2022-2026 ЙИЛЛАРГА МªЛЖАЛЛАНГАН  
ЯНГИ ªЗБЕКИСТОННИНГ ТАРА¯¯ИЁТ СТРАТЕГИЯСИ Тª¡РИСИДА

Ўзбекистон Республикаси

ЎЗБЕКИСТОН 32022 йил 1 февраль, 22-сон

²АРАКАТЛАР СТРАТЕГИЯСИДАН — ТАРА¯¯ИЁТ СТРАТЕГИЯСИ САРИ 

МАМЛАКАТИМИЗ ТАРИХИДА ЯНГИ СА²ИФА 
Обид ҲАКИМОВ,
Ўзбекистон Республикаси Президенти 
Администрацияси ҳузуридаги  
Иқтисодий тадқиқотлар ва ислоҳотлар маркази 
директори

Ўзбекистон Республикаси Президентининг “2022–
2026 йилларга мўлжалланган Янги Ўзбекистоннинг 
тараққиёт стратегияси тўғрисида”ги фармони билан 
тасдиқланган “2022–2026 йилларга мўлжалланган Янги 
Ўзбекистоннинг тараққиёт стратегияси” ва уни “Инсон 
қадрини улуғлаш ва фаол маҳалла йили”да амалга 
оширишга оид давлат дастурида белгиланган вазифалар 
пухта тайёрланган, чуқур асосланган, жамоатчилик 
муҳокамасидан ўтказилган чора-тадбирлардан  иборат.  
Уларни 2022 йилда амалга ошириш учун давлат 
дастурида умумий қиймати 55 триллион сўм ва 11,7 
миллиард долларлик 398 та лойиҳа амалга оширилади. 

Натижада мамлакатимизда жамияти-
миз ривожининг кейинги босқичига ўтиш 
эҳтиёжи пайдо бўлди. Яъни, халқимиз 
турмуш даражасини янада ошириш, иқ-
тисодиёт тармоқ ва соҳаларини транс-
формация қилиш, тадбиркорликни жадал 
ривожлантириш, инсон ҳуқуқлари, ман-
фаатларини сўзсиз таъминлаш ҳамда 
фаол фуқаролик жамиятини шаклланти-
ришга қаратилган  ислоҳотларнинг усту-
вор йўналишларини белгилаш мақсадида 
Президент Шавкат Мирзиёев томонидан 
“2022-2026 йилларга мўлжалланган 
Янги Ўзбекистоннинг тараққиёт страте-
гияси” ва уни “Инсон қадрини улуғлаш 
ва фаол маҳалла йили”да амалга оши-
ришга оид давлат дастури тасдиқланди.

Тараққиёт стратегияси 2021 йилда ўт-
казилган Президент сайловида  Шавкат 
Мирзиёев томонидан “Инсон қадри 
учун”, “Давлат — инсон учун”, деган 
ғоялар ҳамда “Ҳаракатлар стратегияси-
дан — Тараққиёт стратегияси сари” та-
мойилига асосан ишлаб чиқилган бўлиб, 
у ўтган давр мобайнида оммавий ахборот 
воситаларида кенг жамоатчилик муҳока-
масидан ўтказилди ва унда  билдирилган 
17 минг 500 дан ортиқ таклиф ва тавсия-
лар эътиборга олинди. 

Инсон қадри ва уни  улуғлаш мазкур 
 стратегиянинг туб моҳияти ва унинг пиро-
вард мақсадини ташкил этади. Ҳужжатда 
белгиланган чора-тадбирларни амалга 
ошириш айнан ана шу вазифаларни ҳал 
этишга йўналтирилган.

Тараққиёт стратегияси 7 та  устувор 
йўналиш ва 100 та мақсаддан  иборат.

Жумладан:
— инсон қадрини юксалтириш ва 

эркин фуқаролик жамиятини янада ри-
вожлантириш орқали халқпарвар давлат 
барпо этиш;

— мамлакатимизда адолат ва қонун 
устуворлиги тамойилларини тараққиёт-
нинг энг асосий ва зарур шартига айлан-
тириш;

— миллий иқтисодиётни жадал ри-
вожлантириш ва юқори ўсиш суръат-
ларини таъминлаш;

— адолатли ижтимоий сиёсат юри-
тиш, инсон капиталини ривожлантириш;

— маънавий тараққиётни таъмин-
лаш ва соҳани янги босқичга олиб чиқиш;

— миллий манфаатлардан келиб чиқ-
қан ҳолда умумбашарий муаммоларга 
ёндашиш;

— мамлакатимиз хавфсизлиги ва му-
дофаа салоҳиятини кучайтириш, очиқ, 
прагматик ва фаол ташқи сиёсат олиб 
бориш каби йўналишларни қамраб олган.

Тараққиёт стратегиясида аҳолини 
ижтимоий ҳимоя қилишга жуда катта 
эътибор берилган. Унда 2026 йилга қа-
дар эҳтиёжманд аҳоли ижтимоий нафа-
қа ва моддий ёрдам билан тўлиқ қам-
раб олиниши режалаштирилган. Бунинг 
учун Ижтимоий ҳимоя қилиш миллий 
стратегияси ишлаб чиқилади, ижтимоий 
суғурта тизими, жумладан, ижтимоий 
суғурта жамғармаси ташкил этилади, 
кам таъминланган оилаларга ижтимоий 
ёрдам ва хизматларни ижтимоий шарт-
нома асосида тақдим этиш йўлга қўйи-
лади, “Ижтимоий ҳимоя ягона реест-
ри” ахборот тизимида ёрдамга муҳтож 
аёллар, ёшлар ва ногиронлиги бўлган 
шахслар бўйича алоҳида маълумотлар 
базаси яратилади, “Темир дафтар”, 
“Ёшлар дафтари” ва “Аёллар дафтари” 
“Ижтимоий ҳимоя ягона реестри” билан 
интеграция қилинади. Шунингдек, Қора-
қалпоғистон Республикаси ва Хоразм 
вилоятида бошланғич синф ўқувчила-
рини давлат бюджети маблағлари ҳи-
собидан бепул овқат (нонушта ёки туш-
лик) билан таъминлаш йўлга қўйилади. 
Натижада мамлакатимизда ижтимоий 
ҳимояга муҳтож барча аҳолини давлат 
томонидан тўла ҳимоя қилишнинг бар-
қарор тизими яратилади.

Пенсия соҳасида жиддий ўзгаришлар 
назарда тутиляпти. Жумладан, 2023 йил 

1 январдан бошлаб пенсияни ҳисоб-ки-
тоб қилиш учун иш ҳақининг максимал 
миқдори пенсияни ҳисоблаш базавий 
миқдорининг ўн баробаридан ўн икки ба-
робаригача оширилади. Аёлларга пенсия 
ҳисоблашда улар болани парваришлаш 
таътилида бўлиш вақтининг ҳаммасини 
жамлаганда иш стажига қўшиб ҳисобла-
надиган 3 йиллик даврни 6 йилга ошириш 
ҳамда болаликдан ногиронлиги бўлган 
болаларга 18 ёшгача қаралган даврни 
пенсия тайинлашда иш стажига қўшиб 
ҳисоблаш жорий этилади. Бу пенсионер-
лар ҳаётида катта ижобий ўзгаришлар, 
уларда эртанги кунга ишонч ҳиссининг 
ошишига сабаб бўлади.

Маҳалланинг аҳамиятини янада кў-
тариш, аҳоли муаммоларини ҳал қилиш 
ҳамда ҳудудни ривожлантириш учун 
зарур ресурс ва имкониятлар билан 
таъминлаш мақсадида 2022 йилдан 
тадбиркорликни ривожлантириш, аҳоли 
бандлигини таъминлаш ва камбағал-
ликни қисқартириш масалалари бўйи-
ча туман (шаҳар) ҳокими ёрдамчилари 
ҳамда ёшлар етакчилари тизими ташкил 
этилди. Барча даражадаги раҳбарлар 
маҳаллага тушиб, ўз йўналиши бўйича 
муаммоларни ўрганиши ва уларга ечим 
топиш тартиби жорий этилиб, маҳалла-
даги ишларнинг аҳволи вазирлик, идора 
ва ҳокимликлар фаолиятини баҳолаш-
нинг бош мезони сифатида белгилана-
ди. Маҳаллаларда ижтимоий-иқтисодий 
муаммоларни ҳал этишда фуқаролар-
нинг ўзини ўзи бошқариш органлари ва-
колатлари кенгайтирилиб, ушбу мақсад-
да маҳалланинг алоҳида жамғармаси 
тузилади. Маҳаллалар аҳолисини дав-
лат томонидан қўллаб-қувватлаш тизи-
ми самарадорлиги оширилади. Маҳал-
ла ҳудудида давлат-хусусий шериклик 
асосида спорт ва маданий иншоотлар, 
ижодий клублар, бандликка кўмакла-
шиш ва ўқитиш марказлари, тадбиркор-
лик объектлари каби инфратузилмани 
яратиш бўйича чора-тадбирлар амалга 
оширилади. 

Бу чора-тадбирлар аҳоли фаровонли-
гини таъминлашда маҳалла институтла-
рининг аҳамиятини янада фаоллашти-
риш ва инсон қадрини улуғлашга хизмат 
қилиши шубҳасиз, албатта.

Тараққиёт стратегиясида таълим си-
фатини ошириш масалаларига жуда кат-
та эътибор берилган. Негаки, ҳар қандай 
жамият келажагини, биринчи навбатда, 
айнан таълим сифати белгилаб беради. 
Шу боис, келгуси  беш йилда мактаблар-
да қўшимча 1 миллион 200 минг ўқувчи 
ўрни яратилади. Давлат ва хусусий боғ-
чаларни кўпайтириш орқали мактабгача 
таълим қамрови 80 фоизга етказилади. 
Олий ўқув юртларининг нуфузли халқаро 
рейтингларга кириши, хусусий шериклик 
асосида 100 минг ўринли талабалар ту-
рар жойи барпо этилади.

2022 йилда ўрта таълим тизимини за-
мон талабларига мослаштириш мақса-
дида дарсликларни янгилаш дастурини 
амалга ошириш учун давлат бюджети-
дан 605 миллиард сўм ажратилади. 141 
мингта янги ўқув ўринлари яратилиб, 
уларнинг сони 2026 йил якунига қадар 6,4 
миллионга етказилади.

Тараққиёт стратегияси доирасида 
2022 йилда аҳоли саломатлигини таъ-
минлаш мақсадида кенг қамровли чора-
тадбирлар белгиланган:

а) ҳудудларда бирламчи тиббий хиз-
мат “бир қадам” тамойили асосида 
йўлга қўйилиб, 105 та оилавий шифокор 
пункти ва 31 та оилавий поликлиника 
ташкил этилади; 

б) хусусий тиббиёт ташкилотларида 
Давлат бюджети ҳисобидан имтиёзли 
тоифага кирувчи шахсларни даволашга 
йўллашнинг электрон ахборот тизими ор-
қали уларга бепул тиббий хизмат кўрса-
тиш механизми жорий қилинади.

Иқтидорли ўқитувчи ва шифокорлар-
нинг иш ҳақини малака тоифасига қараб 
табақалаштирилган ҳолда қўшимча оши-
риш чоралари кўрилади.

Тараққиёт стратегиясида иқтисо-
диётни жадал ривожлантириш ва юқо-
ри ўсиш суръатларини таъминлаш 
масалаларига ҳам алоҳида эътибор 
берилган: 

а) 2022 йилда йиллик инфляция 
даражасини 9 фоизгача ва 2023 йил-
да 5 фоиз ҳамда фискал тақчилликни 

3 фоизгача пасайтириш чоралари кў-
рилади.

б) 2023 йилдан қўшилган қиймат со-
лиғи ставкаси 12 фоизгача ҳамда банк, 
молия ва телекоммуникация каби тад-
биркорлик йўналишларида фойда солиғи 
ставкаси 15 фоизгача туширилади.

в) “Яшил иқтисодиёт” технологияла-
рини барча соҳаларга фаол жорий этиш 
орқали 2026 йилга қадар иқтисодиётнинг 
энергия самарадорлиги 20 фоизга оши-
рилади ва ҳавога чиқариладиган зарарли 
газлар ҳажми 10 фоизга қисқартирилади.

Қорақалпоғистон Республикасининг 
Мўйноқ тумани учун махсус солиқ ставка-
ларини ўрнатиш тажрибаси асосида ша-
роити “оғир” бўлган туманларда тадбир-
корликни ривожлантириш учун қўшимча 
қулайликлар яратиш ишлари давом этти-
рилади. 

Мазкур чора-тадбирларнинг амалга 
оширилиши давлатимиз иқтисодий имко-
ниятларини мустаҳкамлайди ва халқимиз 

турмуш даражасининг ошишига мустаҳ-
кам замин яратади. 

2017 йилдан бошланган янги иқтисо-
дий сиёсатда қулай тадбиркорлик му-
ҳитини яратиш борасида улкан ишлар 
амалга оширилди. Натижада тадбиркор-
лик билан шуғулланаётган одамлар сони 
кескин кўпайди. Тараққиёт стратегиясида 
тадбиркорлик билан шуғулланмоқчи бўл-
ган одамларга янада қулай шароитлар 
яратиш мақсадида 2022 йилдан бошлаб 
босқичма-босқич тадбиркорликка оид 
барча мажбурий талабларни ягона элект-
рон реестрга киритиш тартиби жорий 
этилади. Такрорловчи ва ўз аҳамиятини 
йўқотган мажбурий талаблар қайта кўриб 
чиқилиб, ягона реестр 2025 йил 1 июлдан 
бошлаб тўлиқ ишга туширилади. 

Бундан ташқари, тадбиркорлик субъ-
ектларида лицензия ва рухсат этувчи 
ҳужжатларни олиш тартибини кескин сод-
далаштириш кўзда тутиляпти. Жумладан:

— айрим фаолият турларига фақат 
малакавий талабларни белгилаш орқали 
бино ва иншоот, хона, асбоб-ускуна, тех-
ника воситалари, бошқа жиҳозлар ҳамда 
уларга бўлган шартларни бекор қилиш;

— фаолият йўналишидаги эҳтиёждан 
келиб чиқиб мутахассисни танлаш ҳу-
қуқини бериш орқали штатида мавжуд 

бўлиши шарт бўлган ходимларга бўлган 
талабларни қайта кўриб чиқиш;

— муайян фаолият билан кўчма тар-
тибда, шу жумладан, автотранспорт во-
ситаларидан фойдаланган ҳолда шуғул-
ланиш имкониятини яратиш;

— тегишли ташкилотлар билан шарт-
номаларнинг мавжудлиги бўйича талаб-
ларни қайта кўриб чиқиш;

— хизмат кўрсатиш мамлакат ҳуду-
дидан ташқарисида амалга оширилиши 
сабабли хориждан келган буюртмалар 
бўйича миллий стандарт ва талабларни 
бекор қилиш;

— масофавий хизматни кўрсатишга 
ихтисослашган тадбиркорлик субъектла-
ри (агрегаторлар) фаолиятига доир мах-
сус шартларни белгилаш орқали айрим 
лицензия ва бошқа рухсат этувчи ҳужжат-
ларни олиш бўйича талабларни бекор қи-
лиш чоралари ишлаб чиқиляпти.

Мамлакатимизда сўнгги 5 йил мобай-
нида иқтисодиётда давлат иштирокини 

қисқартириш ва хусусий сектор учун кенг 
йўл очиш борасида кенг қамровли тад-
бирлар амалга оширилди. Лекин шунга 
қарамасдан, ҳали бу борада ҳал қилини-
ши лозим бўлган муаммолар мавжуд. Шу 
сабабли, мазкур масала Тараққиёт стра-
тегиясида устувор вазифалар қаторига 
киритилди. Бу вазифани муваффақиятли 
бажариш учун эксклюзив ҳуқуқларни бе-
кор қилиш ва давлат иштирокидаги ком-
панияларни хусусийлаштириш ҳисобига 
аҳоли ва ижтимоий соҳа объектларига 
суюлтирилган газ етказиб бериш, сер-
тификатлаштириш, нефть маҳсулотла-
рини сақлаш, темир йўлларда ташишда 
қўшимча хизматларни кўрсатиш, аэро-
вокзал ва вокзал олди комплексларини 
юритиш хизматлари ҳамда қайта ишлаш 
хизмати, темир йўлда экспедиторлик хиз-
матлари каби 25 дан ортиқ фаолият тури 
бўйича монополиялар тугатилади. 

Мамлакат ижтимоий-иқтисодий риво-
жининг тақдири ҳудудларда ҳал бўлади. 
Қолаверса, давлатни бошқариш тизими-
ни халққа янада яқинлаштириш кун тар-
тибида турган муҳим вазифалардан бири 
ҳисобланади. Шу боис, Тараққиёт страте-
гиясида ҳудудлар билан ишлашни тако-
миллаштириш бўйича қатор тадбирлар 
белгиланган:

а) 2022–2026 йилларга мўлжалланган 
ҳудудларни комплекс ижтимоий-иқтисо-
дий ривожлантириш бўйича дастурлар 
асосида ҳар йили барча туман ва шаҳар-
нинг муаммо ва имкониятларини чуқур 
ўрганган ҳолда ҳудудлар кесимида тарақ-
қиёт дастурлари ишлаб чиқилади;

б) ҳар чорак якуни бўйича Қорақал-
поғистон Республикаси Вазирлар Кенга-
ши Раиси, вилоятлар ва Тошкент шаҳар 
ҳокимлари ҳудудларни ижтимоий-иқти-
содий ривожлантириш дастурларидаги 
вазифаларнинг бажарилиши юзасидан 
халқ депутатлари Кенгашларига, Бош 
вазир ўринбосарлари ҳамда вазирлик ва 
идоралар раҳбарлари эса Олий Мажлис 
палаталарига ҳисобот беради;

в) ижтимоий-иқтисодий соҳани ислоҳ 
қилиш ва устувор тармоқларни ривож-
лантиришга йўналтирилган муҳим лойи-
ҳалар барча ҳудудларнинг талаблари ва 
маҳаллий ташаббускорларнинг таклиф-
ларини инобатга олган ҳолда маҳаллий 
жамоатчилик иштирокида кенг муҳокама 
қилинганидан кейин қабул қилинади.

Давлат бошқаруви органларининг 
ҳудудий масалаларни ҳал қилишдаги 
масъулияти ва жавобгарлигини кучай-
тириш ҳамда стратегик йўналишларни 
режалаштиришга қаратилган янги тизим 
яратиш мақсадида 2022 йил 1 июлдан 
бошлаб:

— янги жорий этилган туман (шаҳар) 
ҳокими ёрдамчилари ҳамда ёшлар етак-
чилари томонидан доимий равишда ма-
ҳаллани ўрганиш ва таҳлил қилиш на-
тижасига кўра, уларни ривожлантириш 
бўйича “йўл хариталари”ни ишлаб чиқиш 
амалиёти йўлга қўйилади;

— барча бўғиндаги давлат бошқаруви 
органларининг бир йиллик иш дастурини 
жамоатчилик иштирокида ишлаб чиқиш ва 
уларнинг ижро ҳолатини доимий эълон 
қилиб бориш амалиёти жорий этилади;

— давлат органларида мурожаатлар-
ни таҳлил қилиш, ижтимоий сўровлар ва 
жамоатчилик муҳокамаларини ўтказиш 
натижаларидан келиб чиқиб, ҳудудлар 
(туман, шаҳар, қишлоқ ва маҳалла) ке-
симида ўз тузилмаларининг фаолияти 
бўйича дастурлар ишлаб чиқилади ва 
 эълон қилиб борилади;

— давлат бошқарув органлари томо-
нидан қабул қилинаётган қарорларнинг 
ижро этилиши жараёнини жамоатчилик 
томонидан кузатиб бориш, жумладан, 
оммавий ахборот воситаларида эълон 
қилиб бориш тизими яратилади;

— ҳар бир тармоқ ва ҳудуд бўйича қа-
бул қилинган дастурлар ижроси юзаси-
дан раҳбарларнинг ҳисобот бериш тизи-
ми йўлга қўйилади.

Аҳолига янада кўпроқ қулайликлар 
яратиш тизими фаолияти такомиллаш-
тирилади. Жумладан, фуқароларга 
ҳужжатларни бериш ва алмаштиришда, 
шунингдек, ўзаро боғлиқ давлат хизмат-
ларини мурожаатни кутмасдан таклиф 
этиш амалиёти йўлга қўйилади. “Фуқа-
роларнинг рақамли паспорти” лойиҳа-
сини жорий қилиш ҳисобига аҳолидан 
туғилганлик тўғрисида ва ҳайдовчилик 

гувоҳномалари, шаҳодатнома ва диплом 
каби муайян фактни тасдиқловчи ҳуж-
жатларни талаб қилиш амалиёти бекор 
қилинади. Шунингдек, кекса ва ногирон-
лиги бўлган шахсларга давлат хизмати-
ни кўрсатиш тизимини соддалаштириш 
ва уларга замонавий технологияларни 
жорий этиш орқали қўшимча қулайлик-
лар яратилади.

Адолат ва қонун устуворлигини таъ-
минлаш инсон қадрини улуғлаш сари йўл 
олган жамият олдида турган энг муҳим 
вазифалар сирасига киради. Шу мақсад-
да 2022 йилда ижтимоий ҳимояга муҳтож 
фуқароларга жиноят ишлари билан бир 
қаторда фуқаролик ва маъмурий ишлар бў-
йича ҳам давлат ҳисобидан бепул юридик 
ёрдам кўрсатиш тартиби жорий этилиши; 
қарори, ҳаракати (ҳаракатсизлиги) ноқону-
ний эмаслигини маъмурий судда исботлаш 
мажбурияти, уни қабул қилган мансабдор 
шахснинг ўзига юклаш тартиби; ҳаракат-
ланиш эркинлиги чекланган шахсларни ҳи-
собга олиш бўйича ягона онлайн электрон 
реестр юритилиши йўлга қўйилиши каби 
қатор чораларни жорий этиш белгиланган.

Жазони ўтаб қайтган фуқароларнинг 
келгусида жамиятда ўз ўрнини топишига 
кўмаклашиш учун “дастлабки ижтимоий-
моддий ёрдам пакети”ни бериш тизими 
жорий қилинади. Тадбиркорлик соҳасида 
аниқ лойиҳаларга эга бўлган жазони ўтаб 
қайтган шахсларга бир марталик моддий 
ёрдам бериш амалиёти йўлга қўйилади.

Ривожланган мамлакатлар тажри-
басини инобатга олган ҳолда, йўл инф-
ратузилмасини такомиллаштириш ва 
хавфсиз ҳаракатланиш шароитларини 
яратиш орқали йўлларда авария ва ўлим 
ҳолатларини қисқартириш бўйича махсус 
дастур тайёрланади. Бунда йўл инф-
ратузилмасини халқаро стандартларга 
мослаштириш, ҳаракатни бошқариш ти-
зимини тўла рақамлаштириш, йўлларда 
хавфсиз ҳаракатланиш учун барча иш-
тирокчиларга муносиб шароитлар яра-
тиш ва жамоатчиликнинг ушбу соҳадаги 
ишларда кенг иштирокини таъминлашга 
ҳамда “Очиқ бюджет” ахборот портали 
орқали йўналтириладиган маблағлардан 
айнан мазкур йўналишда самарали фой-
даланишга алоҳида эътибор қаратилади.

Президентимиз фармонида Тараққиёт 
стратегиясини ўз вақтида ва самарали 
амалга ошириш барча давлат органла-
ри ҳамда уларнинг мансабдор шахслари 
фаолиятининг устувор вазифаси ҳисоб-
ланиши алоҳида қайд этилгани унда бел-
гиланган чора-тадбирларнинг ўз вақтида 
ва сифатли бажарилишини таъминлашга 
хизмат қилади. Тараққиёт стратегияси 
беш босқичда, юртимизда йилларга бе-
риладиган номлардан келиб чиқиб, ҳар 
бир йил бўйича давлат дастурлари қабул 
қилинишини назарда тутган ҳолда амалга 
оширилади.

Тараққиёт стратегиясининг умумий ра-
қамларига мурожаат қилсак,   келгуси беш 
йилда ялпи ички маҳсулот ҳажмини 100 
миллиард доллардан ошириш, саноат маҳ-
сулотлари ишлаб чиқаришни 1,4 баравар 
кўпайтириш ва камбағаллик даражасини 
камида 2 баравар қисқартириш режалаш-
тирилганлиги кўринади. Бунинг учун келгу-
си шу даврда иқтисодиётга 120 миллиард 
доллар, шу жумладан, 70 миллиард дол-
лар хорижий инвестициялар жалб этиш, 
экспорт ҳажмини йилига 30 миллиард дол-
лардан ошириш мўлжалланган.

Ўзбекистон Республикаси Президенти-
нинг “2022–2026 йилларга мўлжаллан-
ган Янги Ўзбекистоннинг тараққиёт 
стратегияси тўғрисида”ги фармони би-
лан тасдиқланган “2022–2026 йилларга 
мўлжалланган Янги Ўзбекистоннинг та-
раққиёт стратегияси” ва уни “Инсон қад-
рини улуғлаш ва фаол маҳалла йили”да 
амалга оширишга оид давлат дастурида 
белгиланган вазифалар пухта тайёрлан-
ган, чуқур асосланган, жамоатчилик му-
ҳокамасидан ўтказилган чора-тадбирлар-
дан  иборат.  Уларни 2022 йилда амалга 
ошириш учун давлат дастурида умумий 
қиймати 55 триллион сўм ва 11,7 мил-
лиард долларлик 398 та лойиҳа амалга 
 оширилади. 

Бир сўз билан айтганда, Тараққиёт 
стратегияси жамиятимиз ҳаётининг барча 
жабҳаларида маҳалла институтлари иш-
тирокини янада фаоллаштириш ва инсон 
қадрини улуғлаш учун мустаҳкам замин 
яратади. 

Кўзгу



Президент

ХАЛҚАРО ҲАМКОРЛИК

ИНСОН ҚАДРИНИ ЮКСАЛТИРИШ ВА 
ЭРКИН ФУҚАРОЛИК ЖАМИЯТИНИ 

ЯНАДА РИВОЖЛАНТИРИШ ОРҚАЛИ 
ХАЛҚПАРВАР ДАВЛАТ БАРПО ЭТИШ

МАМЛАКАТИМИЗДА АДОЛАТ 
ВА ҚОНУН УСТУВОРЛИГИ 

ТАМОЙИЛЛАРИНИ ТАРАҚҚИЁТНИНГ 
ЭНГ АСОСИЙ ВА ЗАРУР ШАРТИГА 

АЙЛАНТИРИШ

МИЛЛИЙ ИҚТИСОДИЁТНИ ЖАДАЛ 
РИВОЖЛАНТИРИШ ВА ЮҚОРИ ЎСИШ 

СУРЪАТЛАРИНИ ТАЪМИНЛАШ

2022-2026 ЙИЛЛАРГА МªЛЖАЛЛАНГАН 
ЯНГИ ªЗБЕКИСТОННИНГ 
ТАРА¯¯ИЁТ СТРАТЕГИЯСИ

1
АДОЛАТЛИ ИЖТИМОИЙ 

СИЁСАТ ЮРИТИШ, 
ИНСОН КАПИТАЛИНИ 

РИВОЖЛАНТИРИШ
4

МАМЛАКАТИМИЗ 
ХАВФСИЗЛИГИ 

ВА МУДОФАА 
САЛОҲИЯТИНИ 

КУЧАЙТИРИШ, ОЧИҚ 
ВА ПРАГМАТИК, ФАОЛ 

ТАШҚИ СИЁСАТ 
ОЛИБ БОРИШ

7

2

3

МАЪНАВИЙ 
ТАРАҚҚИЁТНИ ТАЪМИНЛАШ 
ВА СОҲАНИ ЯНГИ БОСҚИЧГА 

ОЛИБ ЧИҚИШ

МИЛЛИЙ МАНФААТЛАРДАН 
КЕЛИБ ЧИҚҚАН ҲОЛДА, 

УМУМБАШАРИЙ 
МУАММОЛАРГА ЁНДАШИШ

5

6

Тара¿¿иёт стратегияси доирасида амалга 
ошириладиган энг устувор вазифалар:

Ушбу ҳужжатлар ижроси доирасида 
инсон ҳуқуқларини таъминлаш, дав-
лат органларининг ҳисобдорлигини ва 
очиқлигини кенгайтириш, миллий иқти-
содиётни ислоҳ қилиш, фуқароларнинг 
ижтимоий ҳимоясини кучайтириш ва кам-
бағалликни қисқартириш каби инсон қад-
рини юксалтиришга хизмат қилувчи соҳа 
ва йўналишларда улкан бунёдкорлик, 
яратувчанлик ишлари амалга оширилди.

Президентимизнинг “2022–2026 йил-
ларга мўлжалланган Янги Ўзбекис-
тоннинг тараққиёт стратегияси тўғри-
сида”ги фармони билан тасдиқланган 
2022-2026 йилларга мўлжалланган 
Янги Ўзбекистоннинг тараққиёт стра-
тегияси ва уни “Инсон қадрини улуғ-
лаш ва фаол маҳалла йили”да амалга 
оширишга оид давлат дастури бу бо-
радаги ишлар ривожини янги босқичга 
олиб чиқишга қаратилгани билан аҳа-
миятлидир.

Фармонда “Инсон қадри учун” та-
мойили барча ислоҳотларнинг бош ме-
зони сифатида алоҳида белгиланди. 
Халқимиз билан бамаслаҳат қабул қи-
линган ушбу ҳужжатда 7 та устувор йў-
налиш доирасида қарийб 100 та мақсад-
га эришиш назарда тутилмоқда. 

Хўш, бу мақсадларга қандай эришиш 
мумкин? Дунёдаги ривожланган дав-
латларга хос ҳаёт даражасига эришиш, 
адолатли, эркин ва обод жамият қуриш-
дек улуғвор мақсадларга етишишнинг 
самарали йўли қандай?

Мазкур саволларнинг асоси ва жаво-
бида, аввало, маҳалла тизими туриши 
бугун барчамизга бирдек аён. Чунки қа-
димий урф-одатларимиз, ўзбекона анъ-
аналаримиз кўпроқ маҳаллада намоён 
бўлади. Бу ноёб тузилма инсонийлик, 
оилалар бирдамлиги, фарзандлар тар-
бияси, меҳр-оқибат, ватанпарварлик, 
умуман, инсоният турмушига оид барча 
жиҳатларни ўзида мужассам этган мас-
кандир.

Яна бир ҳақиқат шуки, инсон қадри 
маҳаллада улуғланади. Сўнгги йиллар-
да мамлакатимизда ислоҳотларнинг 
бош мезони ҳамда тараққиётнинг асл 
моҳияти ҳам бир мақсад — инсон қад-
рини улуғлашга қаратилмоқда. Бунинг 
негизи эса бевосита маҳалла билан боғ-
ланиши шубҳасиз.

Шу маънода, маҳаллани жамоатчи-
лик бошқаруви ва назоратининг таянч 
бўғинига айлантириш ҳамда давлат ор-
ганларини “маҳаллабай” ишлаш тизи-
мига ўтказиш ташаббуси ҳаётий зару-
рат бўлганлигини вақтнинг ўзи кўрсатиб 
турибди.

— Минтақанинг беш давлати товар 
ва юкларнинг эркин ҳамда тўсиқларсиз 
транзити учун транспорт-транзит соҳа-
сида ҳамкорлик, жумладан, авиация, 
автомобиль, темир йўл, дарё ва денгиз 
транспорти учун халқаро йўналишлар-
ни, мультимодал транспорт йўлаклари, 
халқаро кўп функцияли логистика, савдо 
ва туризм марказларини модернизация 
қилиш, инновацион, энергиятежамкор ва 
электрон технологияларни жорий этиш 
ҳамда трансчегаравий жараёнларни сод-
далаштириш бугунги куннинг долзарб ма-
салаларига айланди. 

Сўнгги йилларда “Шимол–Жануб” ва 
“Шарқ–Ғарб” халқаро йўлакларини бир-

бунинг учун барча зарур шароит яратилган

²АРАКАТЛАР СТРАТЕГИЯСИДАН — 
ТАРА¯¯ИЁТ СТРАТЕГИЯСИ САРИ 

МА²АЛЛА ЖАМИЯТНИНГ 
ЭНГ ТАШАББУСКОР 

Бª¡ИНИГА АЙЛАНАДИ
Раҳмат МАМАТОВ,
маҳалла ва оилани 
қўллаб-қувватлаш вазири,
Олий Мажлис Сенати 
аъзоси

Шу йил 26 январь куни Ўзбекистон-
нинг 2022–2026 йилларга мўлжаллан-
ган тараққиёт стратегиясини белги-
лаш ҳамда уни жорий йилда амалга 
ошириш масалалари муҳокамасига 
бағишлаб ўтказилган видеоселектор 
йиғилишида давлатимиз раҳбари Та-
раққиёт стратегиясида белгиланган ус-
тувор йўналишлар учун ажратилаётган 
маблағлар маҳалла ва хонадонларга-
ча аниқ етиб бориши ва ҳар бир оила 
фаровонлигини оширишга хизмат қи-
лиши шартлигини таъкидлади. Бунда 
республика, вилоят, туман ва маҳалла 
даражасидаги барча раҳбарлар бор 
куч ва ресурсларини тўлиқ сафарбар 
қилиши зарурлигига алоҳида урғу бер-
ди, барча қарорлар ижросини бевосита 
маҳалла билан боғлади.

Албатта, бугунги кунда давлатимиз 
тараққиёти ва юртдошларимиз турмуш 
фаровонлигини ошириш учун дунёдаги 
ноёб демократик тузилма — маҳалла 
институти ваколатларини янада кен-
гайтириш, имкониятларидан самарали 
фойдаланиш орқали маҳаллани жамия-
тимизнинг ҳал қилувчи бўғинига айлан-
тириш вазифаси қўйилмоқда.

Айниқса, “маҳаллабай” ва “фуқаробай” 
ишлаш тизимини жорий этиш орқали аҳо-
ли бандлигини таъминлаш механизмла-
рини янги босқичга олиб чиқиш, ёшлар ва 
хотин-қизларнинг тадбиркорлик ташаб-
бусларини амалга оширишга молиявий 
кўмаклашиш мақсади кўзланган.

Ўтган даврда бу иш услуби аҳоли 
мурожаатлари билан ишлаш ва жамият-
даги кўплаб муаммоларни бартараф 
этишда энг самарали йўл эканига гувоҳ 
бўлдик. Мазкур жараён анча мураккаб 
бўлишига қарамасдан, унда ҳар бир 
инсоннинг дардини тинглаш, жамият та-
раққиётини иқтисодий ўсишлар билан-
гина эмас, балки аҳолининг ўз ҳаётидан 
мамнунлиги билан ўлчаш каби мезон-
лар мавжуд.

Ушбу тизим орқали ижтимоий-иқти-
содий ислоҳотлар, ички ва ташқи ре-
сурслар ҳисобига амалга ошириладиган 

лойиҳалар, турли идора ва ташкилот-
ларнинг “фаолият йўлаги” маҳаллалар 
кесимида ташкил этилади.

Шу маънода, маҳаллага берилаёт-
ган бу эътибор ва вазифаларни амалга 
оширишда ҳар бир соҳа масъуллари-
нинг иштироки ва аралашуви жуда му-
ҳимдир. Чунки барча ислоҳотларнинг 
асосида инсон манфаатлари, унинг 
қадр-қиммати ётибди. Президентимиз 
таъкидлаганидек, инсон қадри биз 
учун қандайдир мавҳум, баландпарвоз 
тушунча бўлиб қолмаслиги керак. 

Одамлар бугунги кенг кўламли ўзга-
ришларга катта ишонч билан қарамоқ-
да. Ҳар бир фуқаронинг тинч ва хавфсиз 
ҳаёт кечириши, фундаментал ҳуқуқ ва 
эркинликлари таъминланиши уларнинг 
ислоҳотларга дахлдорлигини оширади, 
эртанги кунга бўлган ишончини янада 
мустаҳкамлайди. Ушбу мақсадларга 
етишда маҳалла институтининг ўрни му-
ҳим. Давлатимиз раҳбари таъкидлагани-
дек, “...маҳалла тинч бўлса, юрт тинч 
бўлади. Маҳалла обод бўлса, бутун 
мамлакат обод бўлади”. 

Албатта, юқоридаги вазифалар ма-
ҳалла тизими ходимларига билдирил-
ган нафақат юксак ишонч, балки катта 
масъулият ҳамдир. Шу сабабли эн-
диликда фаолиятимизнинг энг муҳим 
асоси “инсон — жамият — давлат” 
тамойилини ҳаётга жорий этишдан 
иборат бўлади. Шунингдек, маҳалла-
ни жамоатчилик бошқаруви ва назо-
ратининг таянч бўғинига айлантириш, 
халқ билан мулоқот механизмларини 
такомиллаштириш, “Обод қишлоқ”, 
“Обод маҳалла” ва бошқа дастурлар-
ни жамоатчилик фикри асосида ишлаб 
чиқиш, давлат органларини “маҳал-
лабай” ишлаш тизимига ўтказиш соҳа 
ходимларининг асосий фаолият йўна-
лишига айланади.

Айтиш ўринлики, бугунги кунда катта 
ижтимоий масалалардан бири — одам-
ларимизни доимий ва даромадли иш 
билан таъминлаш. Чунки иқтисодий 
тўкислик ижтимоий муаммоларга ечим 
бўлиши табиий. Шу сабабдан келгуси 
фаолиятимизда иқтисодиёт тармоқла-
рини комплекс ва жадал ривожланти-
риш орқали замонавий иш ўринлари 
яратиш, камбағалликни қисқартиришга 
катта  эътибор қаратилади.

Шубҳасизки, дастурда кўзда тутилган 
чора-тадбирларнинг амалдаги самара-
сини аҳолининг барча қатлами, айниқса, 
кам таъминланган оилалар, ногирон-
лиги бор юртдошларимиз ўз кундалик 
ҳаётида сезишлари керак. Яъни, бугунги 
ўзгаришлар одамларнинг муаммолари-
га ечим бўла олсагина ҳаётий ҳаракатга 
айланади.

Бир сўз билан айтганда, маҳалла ин-
сонларнинг дарду ташвиши, муаммола-
рига ечим бўлиши шарт. Бунинг учун ма-
ҳалла тизимида меҳнат қилаётган барча 
поғонадаги масъуллардан янада ғайрат-
шижоат билан ишлаш, ташаббускорлик 
талаб этилади.

МАРКАЗИЙ ОСИЁДА  
ТРАНСПОРТ СОҲАСИДАГИ 

ИЛК МИНТАҚАВИЙ МАРКАЗ
Ўзбекистон ташаббуси билан ўз фаолиятини бошлайди

Давлатимиз раҳбари томонидан 
2020 йил 23 сентябрь куни БМТ Бош 
Ассамблеясининг 75-сессиясидаги 
нутқида Транспорт-коммуникация ало-
қаларини ривожлантириш минтақавий 
марказини ташкил этиш ташаббуси 
илгари сурилган эди. 2021 йил август 
ойида Туркманистонда бўлиб ўтган 
консультатив учрашувда Марказий 
Осиё давлатлари раҳбарлари буни 
қўллаб-қувватлади. 

Транспорт вазирлиги томонидан ушбу 
ташаббусни амалга ошириш доирасида 
Ўзбекистон Республикаси концепцияси-
га таклифлар ишлаб чиқиш, марказни 
ишга тушириш босқичида манфаатдор 
томонларни жалб этиш ва коммуника-
циялар бўйича тавсияларни тайёрлаш 
учун мамлакатлараро эксперт ишчи гу-
руҳининг фаолияти таъминланиб, унга 
Ўзбекистон, Қозоғистон, Қирғизистон 
ва Тожикистон транспорт масалалари 

 бўйича мустақил тадқиқот марказлари 
ва ваколатли давлат органлари вакил-
лари киритилган эди.  

Хўш, ўтган муддат давомида қандай 
ишлар амалга оширилди? Келгусидаги 
режалар қандай? Минтақавий марказ иқ-
тисодиёт ривожига қандай ҳисса қўшади? 
Шу каби саволларга жавоб топиш мақса-
дида ишчи гуруҳи мутахассисларига ва 
мутасадди ташкилот раҳбарларига муро-
жаат қилдик.

Бошланиши 1-бетда

—  Марказий Осиёнинг давлатлари 
дунё океанига тўғридан-тўғри чиқиш им-
кониятига эга эмас, шунинг учун уларда 
юк ташиш бўйича транспорт харажатла-
ри ошиб кетяпти. Шу нуқтаи назардан, 
юқори сифат стандартларига эга бўлган 
ягона транспорт тармоғини яратиш мин-
тақанинг барқарор ривожланиши бўйича 
ҳаракатларни уйғунлаштиришда муҳим 
аҳамиятга эга.

Халқаро денгиз портларига эркин чи-
қиш имкониятига эга бўлмаган минтақа 
давлатлари — Ўзбекистон, Қозоғистон, 
Қирғизистон, Тожикистон, Туркманистон 
ва Афғонистоннинг барқарор ривожлани-
ши айнан транспорт ва логистика хизмат-
ларининг сифати ҳамда самарадорлигига 
бевосита боғлиқ. Қолаверса, глобал пан-
демия минтақанинг транспорт ва ком-
муникация тизими билан боғлиқ мавжуд 
ҳолат бугунги кун талабларига мутаносиб 
эмаслигини яққол намоён этди.  

Тадқиқот натижаларига кўра, ишчи 
гуруҳ аъзолари томонидан  Марка-
зий Осиё мамлакатларининг жаҳон 

— Марказий Осиё давлатларининг 
транспорт салоҳияти ва имкониятлари 
юқори. Мамлакатларимиз барча соҳа-
ларда ҳамкорликни кучайтирса, бу потен-
циал янада ошади. 

Кейинги 30 йил давомида Қозоғистон 
транспорт инфраструктурасида жуда 
катта ишлар амалга оширилди. Хусусан, 
Россия Федерацияси билан Марказий 
Осиё, Хитой билан Европа давлатлари 

Шерзод Ата-МИРЗАЕВ, 

Транспорт вазирлиги Транспорт коридорлари, 
логистика ва транзитни ривожлантириш бошқармаси 
бошлиғи ўринбосари:

Жайнар АСИЛБЕКОВА,

Қозоғистон индустрия ва инфраструктуравий 
ривожланиш вазирлиги ходими:

Комрон ҲИДОЯТЗОДА,

  тожикистонлик эксперт:

иқтисодий, транспорт ва транзит “йў-
лак”ларига чуқур интеграциялашуви 
мақсадида БМТ шафелигида Транс-
порт-коммуникация алоқаларини ри-
вожлантириш минтақавий марказини 
ташкил этиш фикри маъқулланди. 

Шу мақсадда миллий ва минтақавий 
даражаларда транспорт инфратузилма-
сини ривожлантиришга қаратилган чора-
тадбирлар ишлаб чиқилиб, уни халқаро 
транспорт тизимига қўшиш бўйича ишлар 
изчил олиб борилмоқда.

Лойиҳа доирасида тўрт ой давоми-
да 3 та ҳужжат тайёрланиб, уни амалга 
ошириш концепцияси, Марказий Осиё 
давлатларидаги миллий транспорт сиё-
сатининг охирги йигирма йиллик таҳлили 
ҳамда коммуникация стратегияси ишлаб 
чиқилди. Ушбу тайёрланган ҳужжатлар 
Ташқи ишлар вазирлиги, Стратегик ва 
минтақалараро тадқиқотлар институти, 
“Юксалиш” умуммиллий ҳаракати, Ри-
вожланиш стратегияси маркази ҳамда 
бошқа масъул идоралар мутахассислари 
кўмагида таҳлил қилинди.

Лойиҳанинг биринчи босқичида юқори-
да айтиб ўтилган 3 та ҳужжат тайёрлан-
ган бўлса, кейинги босқичда иқтисодий 
ҳисоб-китобларни амалга оширишимиз 
керак. Ягона минтақавий транспорт сиё-
сати товар ва юк айланмаси неча фоизга 
ошиши ва қандай ютуқларга эришилиши 
аниқ рақамлар билан кўрсатилиши зарур. 

Бугун давлатлар билан ҳамкорликни 
мустаҳкамлаб, савдо-иқтисодий алоқа-
ларни кучайтириш энг муҳим вазифалар 
сирасига киради. Транспорт соҳасида 
тараққиёт бўлса, сув, энергетика, туризм, 
таълим каби бошқа соҳалар ривожи учун 
ҳам йўл очилади, Марказий Осиёда ин-
теграция тезлашади. 

Шуни айтиб ўтиш керакки, марказ 
концепцияси ва йўналишларини ишлаб 
чиқишда ҳар бир бўлим, ҳар бир жумла 
ҳамкор давлатлар вакиллари розилиги 
билан юзага келди.

ўртасида “йўлак” бўлишга эришилди. 
Бундан ташқари,  Касбий денгизи орқали 
Форз кўрфазига ҳамда Кавказ ҳудудига 
чиқиш йўллари ҳам очилган.

Албатта, мамлакатимизда вужудга 
келган имкониятлардан барча қўшни 
давлатлар ҳам фойдаланишидан ман-
фаатдормиз. Транспорт-коммуникация 
алоқаларини ривожлантириш минтақа-
вий маркази бизга ўз тажрибаларимизни 
улашишга, иқтисодий ва ижтимоий ҳам-
корликни йўлга қўйишга катта замин яра-
тади. Минтақамизнинг глобал иқтисодий, 
транспорт ва транзит йўлакларига чуқур 
интеграциясини таъминлайди.  

галикда ривожлантириш бўйича саъй-
ҳаракатларни кучайтириш зарурати 
пайдо бўлди. Биламизки, охирги беш 
йилда Марказий Осиё сиёсий манзара-
си сезиларли даражада ўзгарди. Транс-
порт-коммуникация алоқаларини ривож-
лантириш минтақавий маркази  эса Ғарб 
ва Шарқ алоқаларини мустаҳкамлашда 
мустаҳкам кўприк яратилишига кўмак 

беради. Бундан ташқари, ушбу марказ 
давлатлар тадбиркорларининг ҳуқуқ ва 
манфаатларини ҳимоя қилишни ҳам на-
зарда тутади. 

Тожикистон Республикасида ишлаб 
чиқариш ҳажми йилдан-йилга ошмоқда. 
Бу эса янги бозор ва экспорт ҳудудлари-
га эҳтиёж борлигини кўрсатади. Экспорт 
салоҳиятини ошириш ҳамда янги бозор-
ларга кириб бориш транспорт ва транзит 
йўлакларини очишдан бошланади. Бу 
йўлакларда тадбиркорлар ва улар маҳ-
сулотларининг эркин ҳаракатланишида 
марказ тақдим этаётган ҳар томонлама 
қўллаб-қувватловчи ҳужжатлар жуда му-
ҳим ҳисобланади. 

“Янги Ўзбекистон” 
газетаси мухбири

 Соҳиба МУЛЛАЕВА ёзиб олди. 



МИННАТДОРЛИК

Жамият 52022 йил 1 февраль, 22-сон

Сергели туманидаги 300-мактаб ўқувчила-
ри сони бўйича мамлакатимизда олд ўрин-
ларда туради. Муассасамизда 5343 нафар 
ўқувчи билим олади, уларга 245 нафар ўқи-
тувчи таълим беради. Педагогларнинг бар-
часи олий маълумотли, жумладан, 62 фоизи, 
яъни 154 нафари биринчи ва олий тоифали. 
2019/2020 ўқув йилида мактабимизни би-
тирган ёшларнинг 78 фоизи олий таълим 
муассасаларига ўқишга қабул қилинган бўл-
са, 2020/2021 йилда бу кўрсаткич 82 фоизни 
ташкил этди. Илк қабул жараёнида Президент 
мактабига 8 нафар ўқувчимиз ўқишга кирган. 
Бу йил ҳам 10 нафар ўқувчимиз синовлар-
дан муваффақиятли ўтиб, нуфузли мактабда 
ўқишни давом эттиряпти.

Бу каби ютуқларга эришишнинг ўзи бўл-
майди, албатта. Муваффақиятларимиз за-
мирида, аввало, Президентимизнинг мактаб 
таълимига қаратаётган юксак эътибори ва 
ғамхўрлиги мужассам. Биз, мактаб жамоаси 

ОТАМ АЙТГАН  
КУНЛАР КЕЛДИ

Муаллим...
Нигора САИДХЎЖАЕВА,
Сергели туманидаги 300-мактаб директори,
Ўзбекистон Республикаси халқ ўқитувчиси

Президентимиз Шавкат Мирзиёев раислигида 28 январь куни мактаб 
таълимини ривожлантириш масалалари бўйича ўтказилган видеоселектор 
йиғилишида мен ҳам қатнашдим. Менга сўз берилганида жуда ҳаяжонда 
эдим, қандай қилиб минбарга етиб борганимни билмайман. Давлатимиз 
раҳбарининг саволларига жавоб бераётган чоғимда у киши “Қандай 
орденларингиз бор?” деб сўради. 2021 йили “Меҳнат шуҳрати” ордени 
билан тақдирланганимни айтдим. Шунда Президентимиз “Энди бугун 
яна битта “Ўзбекистон Республикаси халқ ўқитувчиси” фахрий унвонига 
қўл қўяман”, деганида ҳамма ўрнидан туриб чапак чалиб юборди. Мен эса 
бир зум ўзимни йўқотиб қўйдим. Қулоғимга ростдан эшитиляптими ёки 
менга шундай туюлдимикан, дея атрофга қарадим. Кўзимдан шашқатор 
севинч ёшлари оқди. Ўша лаҳзада отамнинг “Ҳали кун келиб бу касбни 
танлаганингдан фахрланасан”, деган сўзлари ёдимга тушди...

мана шу имкониятлардан самарали фойда-
ланиб, фарзандларимизга пухта таълим-тар-
бия беришга интиляпмиз.

Ҳар бир таълим муассасасининг нуфу-
зи унда ишлаётган педагогларнинг билими, 
тажрибаси ва маҳоратига чамбарчас боғлиқ. 
Шу боис, биз кадрларни саралашга алоҳи-
да  эътибор қаратамиз. Ўқитувчиларни ишга 
олиш масаласи мактабимизда тузилган кен-
гаш орқали ҳал қилинади. Албатта, янги кел-
ган ўқитувчи мактаб талабларига жавоб берса, 
унинг билими ва салоҳиятини кенгаш талабга 
мос деб топса, ишга қабул қиламиз. Ўқувчи-
ларимиз кун бўйи мактабда бўлади. Дарсдан 
ташқари вақтда тўгаракларга қатнайди. Муас-
сасамизда “Кичик академия” ташкил этилган. 
Унга мактаб директорининг ўқув ишлари бў-
йича ўринбосари, халқ таълими аълочиси, пе-
дагогика фанлари бўйича фалсафа доктори 
Малика Абдуллаева асос солган. Академияда 
фанлар бўйича ўқувчилар билан ишлаш, ёш 

ижодкор-изланувчилар, илмий тадқиқотчилар, 
ихтирочи ва дастурчилар, маданият ва спорт 
йўналишларида сабоқ берилади. Бунинг на-
тижасида ўтган йили 2 нафар ўқувчимиз “Бир 
миллион дастурчи” лойиҳасида 6 минг доллар 
ютиб олди.

Ўтган йили бир ўқувчимиз қандли диабетга 
чалиниб қолган эди. Ота-онаси келиб, “Қизим-
ни ҳам “Кичик академия”га жалб қилинглар. 
Ҳозир жуда ҳам тушкунликка тушиб қолган”, 
деди. Унга, аввало, психолог ва малакали 
ўқитувчи бириктирилди. Ўқувчи касалликнинг 
келиб чиқиши ва муолажаси ҳақида маълумот 
олиш учун шифохоналарга бориб, шифокор-
лар билан учрашиб, ижтимоий тармоқларда-
ги мутахассислар чиқишини кузатиб, мактаб 
“Кичик академия”сида 5 ой давомида илмий 
изланиш олиб борди. Ўзи ҳам кичик қўлланма 
ёзди. Қувонарлиси, бола ўз изланиши, инти-
лиши туфайли руҳан ўзгарди, тушкунликдан 
чиқиб кетди. Мактабимизда бу каби тажриба-
ларни амалиётга татбиқ этишимиздан мақсад 
ўқувчилар бандлигини таъминлаш, вақтини 
мазмунли ўтказишга қаратилган.

Бугун ҳар бир ўқувчимиз мактабга инти-
лади. Фарзандларининг билим олишга оши-
қаётганини кўрган ота-оналарнинг қувончи 
ортади, бундан ўқитувчиларнинг чарчоғи 
чиқади. Мактабимиз ихтисослашуви бўйича 
Мирзо Улуғбек номидаги Ўзбекистон Миллий 
университетининг кимё-биология факульте-
тига бириктирилган. Шу боис, университет 
профессор-ўқитувчилари келиб, ўқувчилари-
мизга маҳорат дарслари ўтиб кетади.

Мактабимиз 1989 йили қурилган, лекин 
шунча йилдан бери капитал таъмирланма-
ган, фақат жорий таъмирдан чиқариб кели-
нар эди. Ўтган йили апрель ойида Ўзбекис-
тон Республикаси Бош вазири келиб, ўқув 
маскани аҳволи билан танишди. Эришаётган 
натижаларимизни кўриб, бизга таълим си-
фати ўзига хос бўлган бренд мактаб яратиш 
таклифини берди. Очиғини айтиш керак, мак-
табимиз ўқувчилари — оддий одамларнинг 
болалари, улар пул тўлаб хусусий мактабга 
боролмайди. Шунинг учун уларга ёрдам ва 
таянч керак.

Ҳозир мактабимизда жуда катта қури-
лиш ва таъмирлаш ишлари олиб борилмоқ-
да. Шу йилнинг ёз ойларида янги мактаби-
миз учун бинолар қурилиши ва таъмирлаш 
ишлари тугалланиши режалаштирилган. 
Энди ўқув масканимиз бренд мактабга ай-
ланади. Унгача ўқувчилар атрофимиздаги 
4 та мактабга бўлиниб, таълим олмоқда. 
Шундай бўлса-да, улар мактабимиз сало-
ҳиятини туширмаган ҳолда, фан олимпиа-
далари, турли танловларда муносиб ўрин 
эгаллаб келяпти.

Мактабимизга Олмазор, Юнусобод, Ян-
гийўл ва бошқа туманлардан ўқувчилар ке-
либ таълим олади. Ҳатто баъзи ота-оналар 
фарзанди яхши таълим олиши учун тума-
нимизга келиб, ижарада яшаётганига ҳам 
гувоҳ бўлганмиз. Чунки мактабимизда беш 
мингдан зиёд ўқувчи таълим олаётган бўл-
са, улар орасида безорилик, жиноятчилик, 

ахлоқсизлик каби нохуш ҳолатлар мутлақо 
содир этилгани йўқ.

Бугун жуда ҳаяжондаман. Очиғи, “Ўз-
бекистон Республикаси халқ ўқитувчиси” 
фахрий унвони мен учун кутилмаган туҳфа 
бўлди. Чунки 2021 йили 1 октябрь — Ўқи-
тувчи ва мураббийлар куни муносабати 
билан “Меҳнат шуҳрати” орденига муносиб 
кўрилган эдим. Бу мукофотни олгач, қувон-
чим ичимга сиғмай ота-онамнинг олдига 
бордим. Улар — ҳаётдаги илк устозларим. 
Ҳар иккиси ҳам мактабда 45 йил ўқитувчи 
бўлиб ишлаб, нафақага чиққан. Ушбу ҳам 
шарафли, ҳам машаққатли, ҳам ўта масъ-
улиятли касб орқасидан 4 нафар фарзанд-
ни вояга етказиб, олий маълумотли қилган. 
Фарзандлар орасида фақат мен уларнинг 
касбини танладим. Ҳозир бу танловимдан 
ҳеч ҳам афсусланмайман. Аммо бир воқеа 
ёдимга тушса, ҳамон таъсирланаман.

1996 йил... Олий таълим муассасасини 
тугатиб, 23 ёшимда мактабга ўқитувчи бў-
либ ишга келганман. Ўша пайтлари ўқитув-
чилар мажбурий меҳнатга жалб қилинар 
эди. Кунларнинг бирида катта йўл четини 
ёввойи ўтлардан тозалаб турганимизда, бир 
машина келиб, ёнимизда тўхтади. Машина 
ойнасидан бир одам бошини чиқариб: “Опа-
лар, мардикормисизлар, иш бор эди”, деди. 
Ўшанда ёши каттароқ ҳамкасбимиз “Ҳа, 
мардикор ўқитувчилармиз”, дея ярим ҳазил, 
ярим чин алам билан жавоб берди. Аслида 
ўша кишининг ҳам бизни камситиш нияти 
бўлмаган. Юмуши бўлган, шуни қилдиргани 
мардикор аёлларни қидирган пайтда бизга 
кўзи тушган.

Ўшанда жуда қаттиқ дилим оғриган, ота-
онамнинг олдига бориб: “Тўрт йил марди-
корлик қилиш учун ўқидимми?”, деб роса 
йиғлаганман. Айниқса, отамга: “Сизнинг мас-
лаҳатингиз туфайли шу касбни танладим”, 
дея ёзғирганман. Отам “Ҳали шундай кунлар 
келади, касбингдан фахрланасан. Ахир, Ҳаз-
рат Алишер Навоийни ҳам устоз тарбияла-
ган”, деб далда берган эди. Ҳақиқатан, бугун 
танлаган касбимдан фахрланаман. Шу билан 
бирга, Президентимиз томонидан берилган 
юксак мукофот менга, биз, таълим тизими ва-
киллари зиммасига улкан масъулият юклай-
ди, янада фаол ва фидойилик билан ишлаш-
га ундайди. Айниқса, Президентимиз бундан 
кейин ҳам 300-мактаб ҳақида фақат яхши 
гаплар эшитиши кераклиги ҳақида ўйладим. 
Биз бу мукофотгача ҳам мактабимиз бити-
ши олдидан янги ва жуда катта лойиҳаларни 
тай ёрлаб қўйганмиз. Янги бренд мактабимиз 
очилгандан сўнг улар бўйича иш олиб бор-
моқчимиз.

Бугун Фарғона вилоятидаги халқ таъли-
ми бўлимларининг мудир ўринбосарлари 
мактабимизга келиб, иш жараёни, тажриба-
мизни ўрганиб кетди. Улар билан ҳамкорлик 
шартномалари туздик. Эртага Бухородан, 
Оққўрғондан ҳам соҳа вакиллари келади. 
Юртимиздаги барча вилоятлардаги мактаб-
лар жамоалари билан бирга таълим сифати 
ва салоҳиятини оширишга астойдил ҳаракат 
қиламиз.

Асосийси, бугун биз шуни ишониб айта 
оламизки, ўқувчилар билан олиб бораёт-
ган ишларимиз ва эришган ютуқларимиз 
бундан-да юксак бўлади. Чунки мактаби-
мизнинг бугуни кечасидан, эртаси эса бугу-
нидан-да порлоқ, ютуқларга бой бўлишига 
эришамиз. Бунинг учун тинимсиз меҳнат 
қилаётган ҳар бир ўқитувчи ва ўқувчи ўз 
устида ишлашдан, тажриба орттиришдан 
ва келажакка, комилликка интилишдан бир 
лаҳза ҳам тўхтамайди.

Рўйхатга олинган беморларни мунта-
зам кузатиш мақсадида мамлакатимиз 
бўйича 14 мингдан зиёд тиббий бригада 
ташкил қилинди. Эндокрин касалликка 
чалинган оилаларга 30 мингга яқин пат-
ронаж ҳамшира бириктирилди. Қарорда 
барча тиббий бригадаларни глюкометр 
ва махсус тест япроқчалари билан таъ-
минлаш каби вазифалар белгиланган.

Тиббий бригадаларнинг асосий вази-
фаси нималардан иборат?

Биринчи навбатда, оилавий шифокор-
лар энг кўп учрайдиган қалқонсимон без 
хасталиклари ва қандли диабетни тўғри 
ташхислашга қайтадан ўқитилиб, мала-
каси оширилади. Улар патронаж ҳам-
ширалар билан бирга қандли диабетга 
чалинган шахс яшайдиган оилалаларни 
мунтазам кузатиб боради. Юртдошла-
римиз қандли диабет ва диабетолди 
ҳолатлар учун мақсадли скринингдан ўт-
казилади ҳамда эндокрин касалликлар 
аниқланган беморлар билан мунтазам 
мулоқот ўрнатилади. Сурункали  эндокрин 

САЛОМАТЛИК САБОҒИ

Эндокрин касалликлар ичида қалқонсимон без, қандли диабет дунё 
бўйлаб кенг тарқалаётгани сир эмас. Давлатимиз раҳбарининг яқинда 
эълон қилинган “Эндокринология хизматини такомиллаштириш 
ва кўламини кенгайтириш чора-тадбирлари тўғрисида”ги қарори 
эндокрин хасталикларни профилактика қилиш, ўз вақтида 
аниқлаш, самарали муолажаларни қўллаш ва аниқланган эндокрин 
касалликларни мунтазам кузатиб бориш имконини беради.

Феруза ҲАЙДАРОВА,
Соғлиқни сақлаш вазирлиги бош эндокринологи,
тиббиёт фанлари доктори, профессор

касалликлар ривожланишининг олдини 
олиш учун эндокрин касалликларни даво-
лашнинг замонавий клиник протоколлари 
ва алгоритмлари жорий этилади. Чекка 
жойлардаги аҳоли ўзида қандли диабет 
борлигини йиллар давомида билмай 
юриши мумкин. Айниқса, қандли диабет 
бошланғич даврида белгиларсиз кечи-
ши бунга сабаб. Кўпинча беморлар ши-
фокорга мурожаат қилганида касаллик 
билан бирга асорати ҳам юзага келган 
бўлади. Тиббий бригадаларнинг асосий 
вазифаси аҳоли ўртасида қандли диабет 
ёки қалқонсимон без касалликларини ўз 
вақтида аниқлаш, у келтириб чиқара-
диган асоратларнинг олдини олишдир. 
Мана шу ҳолатлар ўз вақтида аниқланса, 
қандли диабет хасталигига ўтиш даври-
ни тўхтатиш имконияти бўлади. Аждо-
дида қандли диабетга чалинганлар бор 
шахслар, 40 ёшдан юқори, семизликдан 
азият чекаётган, қон босими юқори одам-
лар, фарзанди 4 килограммдан юқори 
туғилган аёллар хавф гуруҳига киради. 

Бу гуруҳга кирувчи оиланинг аъзолари 
мунтазам текшириб турилади. Натижада 
қандли диабет хасталигини ўз вақтида 
аниқлаш ва олдини олишга эришамиз. 
Бу бизга катта имконият беради. Йилдан-
йилга қандли диабет ва у келтириб чиқа-
радиган йирик қон томир касалликлари 
асоратининг олдини олишга эришамиз.

Эндокрин касалликларни эрта аниқ-
лаш, уларнинг профилактикасини таъ-
минлаш ва даволаш мақсадида оилавий 
шифокорлар ва патронаж ҳамширалар-
нинг ёрдами жуда ҳам муҳим. Шу сабаб-
ли, оилавий шифокорлар ва патронаж 
ҳамшираларнинг эндокринологик билими 
ва малакасини ошириш мақсадида 36 
соатлик ўқув курслари ташкил этилмоқда.

Шунингдек, барча тиббиёт бригада-
лари глюкометр ва тест япроқчалари 

билан таъминланади. Беморларни бир 
кунлик диагностик стационар кузатиш ти-
зими йўлга қўйилади. Эндокрин касаллик 
мавжуд бўлган бемор ёки хавф гуруҳига 
кирувчи шахслар мана шу диспансерга 
мурожаат қилади. Шу кузатув асосида 24 
соат мобайнида мурожаат қилган бемор 
қонида эндокрин хасталик мониторинги 
ва биокимёвий таҳлиллар ҳам ўтказила-
ди. Олинган натижалар асосида бемор ўз 
яшаш жойида белгиланган муолажаларни 
ўз вақтида олиш имкониятига эга бўлади.

Бундан ташқари, вилоятлар, ҳар бир 
шаҳар ва туман марказий шифохоналари-
да бир кунлик стационарлар ташкил қили-
нади. Асосий мақсад чекка қишлоқларда-
ги аҳолига имкон қадар ёрдам кўрсатишга 
қаратилган. Масалан, ўша ердаги аҳоли 
вилоят марказига ёки Тошкент шаҳрига 
келиб, Эндокринология марказига муро-
жаат қила олмаслиги мумкин. Мана шуни 
назарда тутган ҳолда аҳолига ҳар бир 
туманда бир кунлик марказлаштирилган 
стационарлар ташкил қилинади. Бу ста-
ционарларнинг асосий вазифаси бир кун 
давомида мурожаат қилган шахс  қонида-
ги гормон миқдорини аниқлашдир. Қандли 
диабет бўлса, ликерланган гемоглобин 
миқдори текширилади. Қондаги бир кун-
лик қанд миқдори мониторинги ўтказила-
ди. Бу текширув аввал бўлмаган.

Қарорга биноан ўрнатилаётган тартиб 
аҳолига жуда катта имкониятлар яратиб 
беради. Бундан ташқари, стационарда 
окулист, невропатолог ва бошқа мутахас-
сислар кўриги ташкил этилиб, мурожаат 

қилган шахс тўлиқ кўрикдан ўтказилади. 
Лаборатор таҳлиллари натижасига асос-
ланган ҳолда, эндокринолог томонидан 
керакли тавсиялар берилади. Бемор 
яшаш жойидаги муассасага мурожаат 
қилиб, тавсия қилинган муолажаларни 
олиш имкониятига эга бўлади.

Меъёрий ҳужжат тизимни босқичма-
босқич ривожлантиришга йўналтирилган. 
Энг асосий йўналиш профилактикага 
қаратилган. Скрининг, бирламчи тиббий 
хизмат, оилавий шифокорларнинг били-
ми ва савиясини ошириш, саломатлик 
мактабларини очиш, эндокринологларни 
тайёрлаш шулар жумласидан. Яна бир 
йўналиш кўп тармоқли марказлар фао-
лиятини, диагностикани ривожлантириш-
га қаратилган.

Қарор билан эндокринология хизмати-
ни ташкил этишнинг энг муҳим йўналиш-
лари белгиланмоқда. Хусусан, Республи-
ка ихтисослаштирилган эндокринология 
илмий-амалий тиббиёт маркази билан 
ҳудудий тиббиёт муассасалари ўртасида 
тизимли, узвий боғлиқликни таъминлаш, 
эндокрин касалликлар профилактикаси, 
уларни барвақт аниқлаш ва бошқариш 
дастурларини амалиётга жорий этиш, 

аҳоли ўртасида соғлом турмуш тарзи, 
тўғри овқатланиш ва жисмоний фаол-
ликни оширишни тарғиб этиш, замона-
вий диспансер назорати тизимини йўлга 
қўйиш орқали ҳар бир бемор ҳолатининг 
мониторингини юритиш кабилар шулар 
жумласидан.

Республика ихтисослаштирилган эн-
докринология илмий-амалий тиббиёт 
марказининг вилоятлардаги филиалла-
ри, эндокринологик диспансерлар билан 
ўзаро боғлиқлигини таъминлаш бизга 
нима беради? 

Бу орқали, аввало, бутун мамла-
катимиз аҳолисидаги эндокрин ка-
салликларнинг статистик маълумоти, 
касалланиш кўрсаткичи, тарқалиши, 
ривожланиши, профилактик чора-тад-
бири, даволаш ҳамда зарур препарат-
лар билан тўлақонли таъминлангани 
ҳақидаги маълумотларни жамлаган 
ҳолда эндокрин хизматни йўлга қў-
йишимиз мумкин. Аҳоли учун бунинг 
устувор жиҳатларидан бири шуки, их-
тисослаштирилган юқори сифатли, 
малакали эндокрин хизматлар фақат 
Тошкент шаҳрида эмас, балки узоқ ҳу-
дудларда ҳам кўрсатилади.

Шодмонқул САЛОМ

ХАСТАЛИКЛАР ЭРТА АНИ¯ЛАНИБ, 
АСОРАТЛАРНИНГ ОЛДИ ОЛИНАДИ

Муаллим, устозим, нони ҳалолим,
Камтар табассуминг ўзи бир баёт.
Сенинг меҳринг порлаб турмаганда гар,
Маёқсиз кемадай қоларди ҳаёт.
Миннатли дунёда беминнат жонсан,
Куз каби сахосан — туганмас шонсан.

Жажжи бармоқларим кетар жимирлаб,
Ҳарфлар тошганда катакчалардан.
Ҳаётимга кўчар қўлингнинг тафти
Ҳайрат униб чиқар юракчалардан.
“Бировнинг боласи” демаган сенсан,
Маърифат маъданин улашган консан.

Мактаб партасидан қуёшгача то,
Харитасин чизган ўзингсан, бешак.
Бир ҳарф ўргатмоқнинг заҳматин кўрса,
Сенга фаришталар роз айтса керак.
Меҳнати кўринмас, тоза имонсан,
Тафаккур тоқига элтар нарвонсан.

Шамолли кечада чироқ кўтариб,
Ҳаловатин бериб ёмғир-қорларга.
Мен кўрдим — сен гоҳо маъюсу дилгир,
Дарс жадвали туздинг пахтазорларда.
Ҳосили қирқ йилда пишган деҳқонсан,
Заҳмати бир онда унут инсонсан.

Англаса, саводхон бўлгайдир дунё,
Навоийнинг улуғ садоларидан.
Жаҳолат лашкари қайтиб кетади,
Оддий муаллимнинг дуоларидан.
Темурни жаҳонга берган жаҳонсан,
Пирдирсан, устозсан, кўкси осмонсан.

Устоз, сенга таъзим, қўлимдан тутиб,
Ўзбек деб ёзишни ўргатдинг менга.
Дунё этагига намоз ўқиган
Ҳазрат Бухорий ҳам шогирддир сенга.
Шундай шараф билан турган инсонсан,
Игна билан қудуқ қазиган жонсан!
Муаллим, устозим, нони ҳалолим...

ЎЗБЕКИСТОН2022 йил 1 февраль, 22-сон6

— Президентимизнинг 2017 йил 
14 февралдаги “Имом Термизий 
халқаро илмий-тадқиқот марказини 
ташкил этиш чора-тадбирлари тўғ-
рисида”ги қарорига асосан фаолият 
бошлаган марказимизда бугунги кун-
да ҳадисшунослик, манбашунослик, 
ахборот-технологиялари, халқаро 
алоқалар ва зиёрат туризмини ри-
вожлантириш бўлимлари фаолият 
кўрсатмоқда. Илмий ходимларимиз 
томонидан эътирофга арзигулик сал-
моқли ишлар амалга ошириляпти. 

Абу Исо Термизий ҳазратлари-
нинг шахсиятига тўхталадиган бўл-
сак, бу улуғ зотнинг тўлиқ исмлари — 
 Муҳаммад ибн Исо ибн Савра ибн Мусо 
ибн Заҳҳоқ Абу Исо Суламий Зарийр 
Буғий Термизий. Ҳижрий 209 (милодий 
824) йили Термиз яқинидаги Буғ, яъни 
ҳозирги Шеробод туманида ўртаҳол 
оилада таваллуд топган. Унинг бутун 
ҳаёти ва фаолияти Термиз шаҳри би-
лан чамбарчас боғлиқ бўлган.

Алломанинг ҳадисшуносликдаги 
ўрни ҳақида гап кетганда, дастлаб у 
яшаган даврни эътиборга олиш ло-
зим. Яъни ҳижрий учинчи, милодий 
тўққизинчи аср ҳадис илми ривожида 
олтин давр ҳисобланади. Бу даврда 
яшаб ижод қилган Имом Бухорий, 
Имом Муслим каби алломаларнинг 
сермаҳсул фаолияти катта аҳамият-
га эга. Ўз устозлари асос солган эзгу 
амални Имом Термизий чуқур масъ-
улият ва катта идрок билан давом 
эттиради. Ҳадисшуносликнинг илмий 
асосда ривожланишига улкан ҳисса 
қўшиб, мусулмон дунёсидаги энг ну-
фузли муҳаддислардан бири даража-
сига кўтарилди. 

Улуғ бобомизнинг шоҳ асари — 
“Ал-жомиъ ас-саҳиҳ”га ҳадис илмида 
асосий манбалардан бири сифатида 
қаралади. Энг аввало, муаллиф ўз 
асарини алоҳида-алоҳида бобларга 
бўлади, ҳадис ровийларини келти-
ради. Ҳар бир ҳадисдан кейин унинг 
ишончли ёки ишончсизлик даражаси-
ни аниқлаб, алоҳида кўрсатади. Маз-
кур асарнинг “Ас-сунан” (“Суннатлар”) 
ёки “Сунан ат-Термизий” номлари би-
лан аталишига асосий сабаблардан 
бири — унда фиқҳий масалаларга 
доир аҳком ҳадислар кўп келтирилган. 
Шу билан бирга, асарда панд-насиҳат, 
ахлоқ-одоб, гўзал хулқу фазилатлар 
хусусида ҳам анчайин ҳадиси шариф 
келтирилган. Уларнинг айримлари 
бундан бошқа  манбада учрамайди.

Муаллифнинг йирик асарларидан 
яна бири “Аш-шамоил ан-набавийя”, 

Шарқ халқлари оғзаки ижодиётида бадиий-
мусиқий достонлар муҳим ўрин тутади. Улар 
авлоддан-авлодга ўтиб келган сўз, шеър, овоз, 
соз ва томоша санъатини ўзида мужассамлаш-
тирувчи бебаҳо намуналардир. Ўзбек миллий 
достончилиги серқирра жабҳадаги умумтуркий 
маданиятнинг ёрқин ва ўзига хос бир бўлаги. 
Зеро, қадимий ва барқарор достончилик анъа-
наларига эга бўлган ўзбек халқи маънавий би-
сотида мазмунан баркамол, шаклан ва услубан 
хилма-хил асарларнинг ҳар бирида олам-олам 
қадриятлар, ижодий бойликлар миллий мерос 
тарзида эъзозланиб, салмоқли бадиий-муси-
қий қатламни ташкил этади. Ота-боболаримиз 
уларни яратиш, сўзлаш, куйлаш ва тинглаш би-
лан узоқ асрлар давомида маънавий эҳтиёж-
ларни қондириб, келажакка ишонч руҳи билан 
яшаб меҳнат қилиб келган. Шунингдек, уларни 
замонлар эврилишидан сақлаб, достончилик 
анъаналарини давом эттирган ҳолда бугунги 
куннинг маънавий ва маърифий омили бўлиб 
майдонга чиқишини таъминлаган. Айниқса, 
Учинчи Ренессанс даврида янгича тафаккури-
миз қатори жуда қадимий чашмалардан озуқа 
олувчи санъат турлари юксак эъзоз ва эътибор 
топмоқда. 

Ҳақиқатан, достонлар ва уларнинг қўшиқ-
ларида халқ ҳаётининг маълум тарихий тарақ-
қиёт даври учун хос бўлган муҳим масалалар 
кўтарилиб, ҳаққоний ёки эртакнамо воқеалар, 
афсона ва ривоятлар тарзида шоир ва бахши-
лар томонидан тўқиб ўзлаштирилган, қайта иш-
ланган ва куйлаб келинган. Улар илҳом билан 
инсонлар қалб торининг ришталарини қўзғат-
ган, руҳий озуқа улашиб келган. 

Шу маънода, ўзбек достончилигини бар-
камол авлодга сингдиришда бахшичилик 
санъатини ривожлантириш, ёш бахшилар-
ни тайёрлашда эса қуйидаги илмий-методик 
омиллардан фойдаланиш мақсадга мувофиқ, 
деб ўйлаймиз:

— халқ оғзаки ижоди намуналарини мак-
табгача тайёрлаш гуруҳларида изчил ўргатиш 
лозим. Бунга лоф, латифа, мақол, тез айтиш, 
матал, турли халқ ўйинлари, санамалар ки-
ради. Буни ўргатиш жараёнида якка тартиб-
да ва гуруҳлар асосида босқичма-босқич энг 
иқтидорли, ўртамиёна ёки ўзлаштириши суст 
бўлган болалар тарбиячи томонидан англаб 
олиниши ҳамда уларга ўзига хос ва мос бўлган 
халқ ижодиёти намуналарини ёхуд ўйинлар 
ҳаракатларини бажаришга ўргатиш лозим;

— бизга маълумки, умумий ўрта таълим 
мактабларида мусиқа фани учун тайёрланган 
дастурларда достончилик ва бахшичилик ҳақи-
да 5-6-синф дарсликларида ўқув дастури си-
фатида киритилган. Буни 1-синфдан ўқитилса, 
яъни терма, достонлардан парчалар ўргатилса, 
ўқувчиларнинг нутқини ривожлантириш билан 

²АДИСШУНОСЛИК ИЛМИНИНГ 
НОЁБ ДУРДОНАЛАРИ

Буюк бобокалонимиз Абу Исо Термизий ва термизий 
алломаларнинг беназир мероси бугун кенг тадқиқ 
қилинмоқда. Ислом дини ривожидаги аҳамияти 
халқаро миқёсда кенг тарғиб этилмоқда. Аждодларимиз 
томонидан битилган ноёб дурдона асарларни асраб-
авайлаш, келажак авлодга етказиш ва тарғиб қилиш 
мақсадида давлатимиз раҳбари ташаббуси билан бундан 
беш йил аввал Имом Термизий халқаро илмий-тадқиқот 
маркази ташкил этилган эди. Бугун ушбу зиё маскани 
тадқиқотчилари ўз олдиларига қўйилган вазифаларни 
қанчалик уддаламоқда? Улуғ аллома маънавий меросини 
ўрганиш борасида қандай изланишлар олиб бориляпти? 
Марказ раҳбари Шукурулло УМАРОВ мухбиримиз билан 
суҳбатда шулар ҳақида гапириб берди.

яъни “Пайғамбарнинг алоҳида фа-
зилатлари” деб номланади. Ушбу қў-
лёзма “Аш-шамоил Муҳаммадийя”, 
“Аш-шамоил фи шамоил ан-набий 
соллоллаҳу алайҳи васаллам” номла-
ри билан ҳам аталади. 

Айтиш жоизки, Имом Термизий 
қаламига мансуб асарлар талайги-
на. “Китоб ат-тарих”, “Китоб ал-илал 
ас-сағийр ва ал-илал ал-кабийр”, “Ки-
тоб аз-зуҳд” (“Тақво ҳақида китоб”), 
“Китоб ал-асмо вал-куна” (“Ровий-
ларнинг исми ва лақаблари ҳақида 
китоб”), “Ал-илал фил-ҳадис” (“Ҳа-

дислардаги иллатлар ёки оғишлар 
ҳақида”), “Рисола фил-хилоф вал-
жадал” (“Ҳадислардаги ихтилоф ва 
баҳслар ҳақида рисола”), “Асмо ас-
саҳоба” (“Пайғамбар саҳобаларининг 
исмлари”) шулар жумласидан.

Имом Термизий халқаро илмий-
тадқиқот маркази илмий ходимлари 
томонидан ўтган бир йил мобайнида 
Термизий ва бошқа алломалар ме-
росига оид 7 та таржима китоб, 2 та 
раддия, 2 та қўлланма, 1 та халқаро 
илмий онлайн-конференция мақола-
лари тўплами, 1 та архив ҳужжатлари 
асосида Туркия — Ўзбекистон алоқа-
ларига оид китоб ва 10 та оммабоп 
рисоладан иборат жами 23 та китоб 
ва ва рисола нашр этилди. Шунинг-
дек, 23 та ўқув қўлланмаси, таҳқиқ 
ва илмий-оммабоп китоб нашр учун 
тайёрланди. 

Халқаро алоқалар самараси ўла-
роқ, ўтган бир йил давомида Имом 
Термизий ва термизий алломалар-

нинг беназир меросини юртдошла-
римиз ва халқаро жамоатчилик ўр-
тасида кенг тарғиб қилиш мақсадида 
12 марта халқаро ва маҳаллий кон-
ференция, кўргазма ва анжуманлар 
ташкил этилди. Хориждаги нуфузли 
университет ва илмий-тадқиқот муас-
сасалари билан 4 та меморандум 
 имзоланди. 

Шунингдек, марказимиз илмий 
ходимлари 70 га яқин халқаро он-
лайн конференция ва семинарлар-
да ўз илмий маърузалари билан 
иштирок этди. 2022 йилда 1 нафар 
тадқиқотчимиз Оксфорд ислом 
тадқиқотлари марказида малака 
оширишни режалаштирмоқда. Шу-
нингдек, бир илмий ходимимиз БМТ 
Тараққиёт дастурининг ёшларни 
бандликка кўмаклашиш дастури 
доирасида “Стартап ташаббуслари” 
йўналиши бўйича ёшлар ўртасида-
ги инновацион ғоялар бўйича ўтка-
зилган кўрик-танлов грантини қўлга 
киритди. 

Марказимиз Ўзбекистоннинг Тур-
кия, Буюк Британия, Франция ва По-
кистон давлатлари ўртасида илмий 
ҳамкорликка доир тузилган “йўл ха-
рита”ларида белгиланган вазифалар 
ижроси юзасидан тадқиқот ишларини 
амалга оширмоқда. Жумладан, Буюк 
Британиянинг Оксфорд ислом тадқи-
қотлари маркази, Кембриж универ-
ситети “Ал-Фурқон” фонди Британия 
кутубхонаси билан ҳамкорлик йўлга 
қўйилди.

Марказда мавжуд қўлёзма ва 
тошбосма асарларни тадқиқ этиш, 
ўрганиш, уларни нашр этиш бўйи-
ча олиб борилаётган ишлар ҳақида 
гапирадиган бўлсам, бугунги кунга 
қадар илмий ходимларимиз томони-
дан Термизий ва бошқа алломалар-
нинг меросига оид бир қатор асар-
лар таржима қилиниб, китоб ҳолига 
келтирилди. Хусусан, Ҳаким Терми-
зийнинг “Таҳсилу назоирил Қуръон” 
(“Қуръондаги сўзларнинг турлича 
маъноларини ўрганиш”), Абу Жаъ-
фар Термизийнинг “Тафсир Яҳё ибн 

Ямон Нофиъ ибн Абу Нуъайм Мус-
лим ибн Холид Занжий Ато Хуросо-
ний”, Ҳаким Термизийнинг Қуръон 
тафсирига бағишланган “Китаб фий-
ҳи тафсиру суротил Фатиҳа ва аятин 
мин суротил Бақара” қўлёзма тафси-
рини таҳқиқ қилиш, “Муҳаммад Ҳа-
ким Термизий рисолалари”, “Китабул 
илал” (Ҳадис иллатлари ҳақида рисо-
ла), “Аш-Шамоил ал-Муҳаммадийя”, 
“Сунани Термизий таржимаси”нинг 
уч жилди, “Тасмияту асҳоби расу-
лиллоҳ” (“Расулуллоҳ сафдошлари”), 
“Ал-Манҳиёт” (Қайтарилган амал-
лар), “Сулосиётул Бухорий” каби  
25 та асар шулар жумласидан. Шу-
нингдек, алломаларимиз меросига 
оид 20 га яқин илмий ва оммабоп ки-
тоб таржима қилиниб, “Буюк терми-
зийлар” рукни остида кичик ҳажмдаги 
10 та оммабоп рисола чоп этилди. 

Қолаверса, Сурхондарё вилоя-
ти аҳолисида сақланиб келинаётган 
аждодларимиз меросига оид 78 та 

қўлёзма ва тошбосма асар билан 
кутубхона фондимиз бойиди. Юрти-
миз ва хорижда сақланаётган Имом 
Термизий ва термизий алломалар 
меросига оид 500 дан ортиқ қўлёзма 
асарнинг электрон базаси шакллан-
тирилди.

Шу ўринда таъкидлаш лозимки, 
машҳур муҳаддис Абу Исо Термизий-
нинг ҳаёти ва ижодининг ҳар томон-
лама ўрганилиши туфайли бобока-
лонимизнинг ҳозирги давримиз учун 
ҳам ибрат бўладиган кўп фазилат-
ларига гувоҳи бўламиз. Энг аввало, 
Имом Термизийнинг ёшлигидан илм-
фанга ғоят чанқоқлиги ва зўр ҳавас 
билан қизиқиши, бу борада ҳар қан-
дай қийинчиликларга ҳам бардош бе-
риб, ўз билимини ошириш йўлидаги 
жидду аҳди катта таҳсинга сазовор.

Абу Исо Термизий асарлари ҳо-
зирда ҳам ўз қимматини йўқотган 
эмас. Унинг “Ал-жомиъ ас-саҳиҳ”, 
“Аш-шамоил ан-набавийя” каби 
асарларида келтирилган ҳадиси ша-
рифлар катта тарбиявий аҳамиятга 
эга бўлиб, инсонларни ҳалол, адо-
латли, имон-эътиқодли, диёнатли, 
покиза, меҳнатсевар, мурувватли, 
раҳм-шафқатли, ота-она ва аёлларга 
нисбатан ҳурмат-эътиборли бўлишга 
чорлайди.

Бу ибратли панд-насиҳатлар ва 
ўгитлар ёш авлодни тарбиялашда 
беқиёс аҳамият касб этишини ало-
ҳида таъкидлаш ўринлидир. Имом 
Термизийнинг асарлари фақат ди-
ний илмлар мажмуасига оид бўлиб 
қолмасдан, балки дунёвий масала-
ларга оид маълумотларга ҳам бой. 
Масалан, унинг бош асари бўл-
ган “Ал-жомиъ ас-саҳиҳ”да тарих, 
мантиқ, ҳуқуқшунослик, табобат 
ва зироатга оид кўплаб қимматли 
маълумотларни учратамиз. Араб 
тилини ривожлантиришда Имом 
Термизийнинг хизматлари каттали-
гини замонавий олимлар кўп эъти-
роф этишган.

Марказимиз қошида медиа студия 
ташкил этилган. Бу, албатта, Имом 

Термизий ва бошқа алломалар қол-
дирган илмий-маърифий асарларни 
халқимиз ўртасида кенг тарғиб этиш-
да катта имкониятлар яратмоқда. 

Студиямизда 2022 йил давомида 
“Диний-маърифий суҳбатлар”, “Тер-
мизийлар мероси”, “Жаҳолатга қар-
ши маърифат”, “Воҳа зиёратгоҳлари” 
каби рукнлар остида 100 га яқин кўр-
сатув ва лавҳалар тайёрлашни режа-
лаштиряпмиз. Шунингдек, “Шамоили 
Муҳаммадийя” ва “Сунани Термизий” 
шарҳи мавзусидаги кўп қисмли кўр-
сатувлар тайёрлаб, алломаларимиз 
меросини кенг жамоатчиликка оддий, 
халқчил тилда тушунтириб бориш, 
пировардида, буюк аждодларимиз 
меросини келажак авлодга мукаммал 
ҳолда етказиш мақсад қилинган. 

“Янги Ўзбекистон” мухбири
 Азимбек САМАДОВ 

ёзиб олди.

БАРДАВОМ 
АНЪАНАЛАР

Бугунги кунда барча соҳалар қатори 
маданият ва санъат ривожи йўлида қабул 
қилинаётган фармон ва қарорлар шу соҳа 
вакилларини мамнун қилиш билан бирга, 
уларга жуда катта масъулият юклаши 
шубҳасиз. 
Фикримиз далили сифатида 
Президентимизнинг 2019 йил 14 
майдаги “Бахшичилик санъатини янада 
ривожлантириш чора-тадбирлари 
тўғрисида”ги қарорини алоҳида тилга 
олиш жоиз. Зеро, бахшичилик санъатини 
ривожлантириш, аждодларимиздан бизгача етиб келган достонларни 
баркамол авлодга етказиш уларда бой маънавий меросимиз — халқ 
оғзаки ижодига нисбатан меҳр-муҳаббат уйғотади. Бахшичилик 
санъатини ўрганиш, унинг туб илдизларини босқичма-босқич илмий 
таҳлил қилиб, муаммоларини бартараф этиш эса ушбу соҳа ривожини 
белгилаб беради. Бунинг учун дастлаб халқ оғзаки ижоди намуналарига, 
достончилик тарихига назар ташлаш тўғри бўлади.

 бирга, миллий қадриятларимизни қадрлашга 
хизмат қилади. Юқорида айтганимиздек, мавзу-
лар ўқувчиларнинг иқтидори ва қизиқишига қа-
раб танланади ва дарслар ташкил этилади;

— ҳанузгача мусиқага ихтисослаштирил-
ган мактаб, лицейларда фольклоршунослик 
фанига соатлар кам ажратилган. Санъатга 
ихтисослаштирилган баъзи мактабларда эса 
умуман ўқитилмайди. Бу эса, бахшичилик ва 
достончилик ривожига тўсқинлик қилади;

— ҳудудларда ташкил этилган маданият 
марказларида, санъат саройлари, соғлом-
лаштириш сиҳатгоҳлари, умумий ўрта таълим 
мактабларида бахшилар билан учрашувлар, 
достончилик кечалари ташкил этишни йўлга 
қўйиш эса ёш авлоднинг достончилик ва бах-
шичилик санъатини ўрганишда болалар му-
сиқа ва санъат мактабларида очилган 14 йў-
налиш — бахшичилик синфига жалб қилишга 
муҳим омил сифатида хизмат қилади. 

 Бахшичилик санъатини ўрганишнинг бирин-
чи омили сўз санъати бўлса, иккинчи омили соз 
санъатидир, яъни бадиҳагўйлик ва дўмбира 
чертиш билан белгиланади. Шундай экан, сўз 
ва соз, бадиҳагўйлигу дўмбира чертишнинг но-
зик сир-асрорларини эртамиз эгаларига баҳоли 
қудрат ўргатишимиз керак.

Зеро, бахшичилик санъати ўзбек миллатига 
ўзлигини англатишга, баркамол авлодни маъ-
нан етук, миллий қадриятларга муҳаббатли 
қилиб тарбиялашга хизмат қиладиган бебаҳо 
мерос. 

Гулбаҳор ФОЗИЛОВА,
Республика маданият муассасаларини 
ташкил этиш илмий-методик маркази 
бўлим бошлиғи 

БАХШИЧИЛИК

БОҚИЙ МЕРОС

QR-кодни сканер қилиш орқали видеога ўтинг!

Имом Термизий халқаро илмий-тадқиқот маркази илмий ходимлари томонидан ўтган 
бир йил мобайнида Термизий ва бошқа алломалар меросига оид 7 та таржима китоб, 
2 та раддия, 2 та қўлланма, 1 та халқаро илмий онлайн-конференция мақолалари 
тўплами, 1 та архив ҳужжатлари асосида Туркия–Ўзбекистон алоқаларига оид китоб ва 
10 та оммабоп рисоладан иборат жами 23 та китоб ва ва рисола нашр этилди. 

Бахшичилик санъатини ўрганишнинг 
биринчи омили сўз санъати бўлса, 
иккинчи омили соз санъатидир, яъни 
бадиҳагўйлик ва дўмбира чертиш 
билан белгиланади. Шундай экан, 
сўз ва соз, бадиҳагўйлигу дўмбира 
чертишнинг нозик сир-асрорларини 
эртамиз эгаларига баҳоли қудрат 
ўргатишимиз керак.


